
O Goberno executa este ano 19,4 millóns 
para estender a Rede ultrarrápida ao 
conxunto de Galicia

O delegado do 
Goberno en 
Galicia, Pedro 
Blanco, abriu o 
mes de agosto 
facendo balan-

ce das frontes de traballo abertas 
polo Goberno para acelerar a 
innovación e a modernización 
(sustentábel, social, tecnolóxica) 
da nosa Comunidade, frontes en-
tre as que se atopa unha que nos 
colle de preto: a loita para levar a 
banda larga a todos os recantos.

Segundo apuntou, “a Gali-
cia vive a día de hoxe a maior 
transformación da súa historia 
con case 4.000 millóns de euros 
do Goberno para un futuro 
xusto, seguro e sostíbel”, e que 
esta transformación é posíbel 
gracias ao Plan de Recuperación 
impulsado polo Goberno e que 
se converteu “no gran motor da 
modernización de Galicia”.

Pedro Blanco presentou no 
primeiro de agosto o balance 
semestral de rendición de contas 
Cumprindo, que recupera o Go-
berno nesta lexislatura reflexo do 
compromiso pola transparencia 
na xestión pública e a informa-
ción á cidadanía.

O delegado detallou que, ata 
o pasado mes de xullo, Galicia 
recibiu 3.391 millóns de euros do 
Plan de Recuperación, Trans-
formación e Resiliencia. Desta 
cantidade, 1.846 millóns de euros 
foron executados directamente 
polo Goberno e 1.545,2 millóns 
de euros foron asignados a 
Galicia para executar políticas no 
marco das súas competencias: 
vivenda, mobilidade sustentael, 
promoción de renovábeis, restau-
ración de ecosistemas, educa-
ción e Formación Profesional, 
inclusión e servizos sociais, entre 
outros. A estas dúas cantidades 
engádense os 440,9 millóns de 
euros asignados a Galicia a través 
dos Fondos REACT-UE.

Segundo dixo, até o de agora 
agora as convocatorias e pro-
gramas financiados polo Plan 
de Recuperación beneficiaron 
en Galicia a 36.876 empresas, 
institucións, e cidadáns situadas 
en todos os concellos. Deste 
total, Pedro Blanco destacou que 
oito de cada dez beneficiarios das 
convocatorias son empresas e 

No que respecta ao reforzo do 
Estado do Benestar, o balance 
destaca as 76.459 persoas que 
perciben o Ingreso Mínimo Vital, 
a creación de máis de 5.600 pra-
zas de Formación Profesional ou 
os 49,7 millóns transferidos para 
mellorar a atención a persoas 
dependentes.

No que respecta á promoción 
da igualdade entre homes e 
mulleres, o balance recolle, entre 
outros compromisos cumpridos, 
os 12 millóns de euros destina-
dos a Galicia para accións contra 
a violencia de xénero e os 9 
millóns de euros para executar o 
Plan Corresponsábeis.

O balance remata co repaso 
das accións para fortalecer a co-
hesión territorial e facer fronte ao 
reto demográfico, entre as que 
destacan o programa ÚNICO-
Banda Larga, con 19,4 millóns 
executados este ano para esten-
der a banda larga ao conxunto 
de Galicia e os 53,2 millóns de 
euros para dotar de conectivi-
dade 5G a zonas rurais. Estas 
medidas, como dixemos, forman 
parte da terceira convocatoria 
do Programa ÚNICO Banda larga 
do Ministerio de Transformación 
Dixital, que suma un investi-
mento global de 90 millóns de 
euros na comunidade para levar 
a conexión de banda larga a 
236.254 fogares e empresas que 
ata o de agora non contaban con 
este servizo antes de finais de 
2025. 

persoas autónomas de Galicia, o 
que certifica que o Goberno “é o 
mellor aliado do tecido empresa-
rial galego”.

O balance Cumprindo repasa 
os fitos acadados polo Goberno 
en Galicia en distintos epígra-
fes. Ao Plan de Recuperación, 
engádense as medidas relativas 

Banda larga 
en todos os 
concellos

á modernización socioeconómi-
ca en clave verde e dixital, nas 
que destacan os 111,7 millóns 
de euros para a dixitalización de 
27.282 pequenas empresas e au-
tónomos de Galicia co Programa 
Kit Dixital ou os datos acadados 
en emprego e afiliación á Seguri-
dade Social.

Minia Manteiga, 
nova presidenta 
da SEA

PO FEDER Galicia 2021 - 2027.
Operacións financiadas pola Xunta de Galicia e 
a Unión Europea a través do Fondo Europeo de 
Desenvolvemento Rexional co obxectivo temático 
de "Unha Europa máis intelixente: transformación 
económica innovadora

Minia Manteiga, 
investigadora 
do CITIC e 
catedrática 
da Universi-

dade da Coruña (UDC), asume 
a presidencia da Sociedade 
Española de Astronomía (SEA), 
a entidade científica que reúne 
aos profesionais e investigado-
res do eido da astronomía e a 
astrofísica en España. Fundada 
en 1992, a SEA ten como misión 
promover o desenvolvemen-
to destas disciplinas, facilitar 
a colaboración entre os seus 
membros e difundir o coñece-
mento astronómico á sociedade. 
Ademais, representa á comuni-
dade astronómica española en 
organizacións internacionais e 
participa activamente na educa-
ción e divulgación científica.

O nomeamento de Minia 
Manteiga como presidenta da 
SEA é un recoñecemento á súa 
traxectoria e contribucións ao 
campo da astrofísica. Conscien-
tes desde paso significativo cara 
a un liderado inclusivo e colabo-
rativo, tanto o CITIC como a UDC 
reafirman desta maneira o seu 
compromiso coa investigación 
de excelencia e a promoción da 
ciencia na sociedade.

Durante a súa vicepresidencia, 
iniciada en xaneiro de 2021, Mi-
nia contribuíu notablemente ao 
avance da astronomía en Espa-
ña, apoiando especialmente aos 
investigadores novos e promo-
vendo a divulgación científica. O 
seu liderado en proxectos como 
Gaia en Galicia, cuxo obxectivo 
é crear o mapa tridimensional 
máis preciso e completo da Vía 
Láctea, e a súa extensa traxecto-
ria en institucións de investiga-
ción astrofísica foron fundamen-
tais para a súa elección como 
presidenta, onde continuará co 
seu labor de fortalecemento da 
comunidade astronómica.

Este nomeamento deuse 
durante a última asemblea 
xeral, celebrada na XVI Reunión 
Científica da SEA. Este evento 
bienal congrega a astrónomos 

científica, como a situación labo-
ral dos mozos investigadores, a 
igualdade de xénero e a relación 
entre astronomía e cultura. A 
XVI Reunión Científica da SEA, 
que concluíu recentemente 
en Granada, rexistrou cifras de 
participación sen precedentes 

A investigadora do CITIC estará á fronte 
da Sociedade Española de Astronomía tras 
catro anos como vicepresidenta

con máis de 630 participantes e 
400 charlas científicas. 

En canto a Minia Manteiga, a 
súa traxectoria comezou no Ins-
tituto de Astrofísica de Canarias, 
onde realizou a súa tese doutoral 
en evolución estelar. Continuou 
a súa formación como investi-
gadora posdoutoral no Istituto 
dei Astrofísica Spaziale en Roma 
e no Laboratorio de Astrofísica 
Espacial e Física Fundamental 
(LAEFF, INTA). A súa experiencia 
consolidouse como docente na 
Universidade de Vigo antes de 
trasladarse á Universidade da 
Coruña.

Desde 2020, Manteiga é 
académica numeraria da Real 
Academia Galega de Ciencias e 
destacou polo seu intenso labor 
de divulgación da astronomía 
en Galicia. Tamén colaborou coa 
Axencia Estatal de Investigación 
na subárea Espazo e actualmen-
te coordina a subárea Astrono-
mía e Astrofísica.

Ao asumir a presidencia 
da SEA, Minia expresou o seu 
compromiso de continuar forta-
lecéndoa como unha entidade 
cohesionada e de apoio para os 
seus membros, especialmente 
os mozos investigadores.

"Asumo o reto de presidir a 
Sociedade Española de Astro-
nomía con agradecemento pola 
confianza e con ganas de conti-
nuar co labor de afianzamento 
do noso colectivo como unha 
sociedade cohesionada que 
achega aos seus socios instru-
mentos para compartir a ciencia 
do ceo" (Manteiga)

Xunto ao nomeamento de 
Manteiga, producíronse outros 
cambios na Xunta Directiva da 
SEA. José Manuel Vílchez (IAA-
CSIC) asumirá a vicepresidencia, 
mentres que Míriam Cortés 
Contreras (UCM) encargarase 
da tesourería. Consuelo Cid 
Tortuero (UAH) e Sergio Simón 
Díaz (IAC) incorporaranse como 
novos vocais. Estes cargos serán 
efectivos a partir do 1 de xaneiro 
de 2025. 

e astrofísicos de toda España 
para compartir os avances e 
descubrimentos máis recentes 
no campo. Durante varios días, 
levan a cabo conferencias, talle-
res e presentacións de investiga-
cións, abordando tamén temas 
relevantes para a comunidade 

A presentación do 
Enredando Tour 
2024 celebrouse o 
pasado 12 de xullo 
en Noia, localidade 

na que se realizaron os primeiros 
obradoiros desta edición cuxo 
principal obxectivo é “reducir 
a fenda dixital e proporcionar 
ferramentas para o uso das 
tecnoloxías ás persoas maiores 
de 55 anos”. O vicepresidente de 
Cruz Vermella en Galicia, Andrés 
Ríos, o director da Axencia para 
a Modernización Tecnolóxica de 
Galicia (AMTEGA), Julián Cerviño, 
e a responsábel da Unidade de 
Innovación de Cruz Vermella en 
Galicia, Trini de Lorenzo, foron 
as persoas encargadas de dar a 
coñecer os detalles e novidades 
desta iniciativa.

Para promover a capacitación 
dixital dos participantes cóntase 
cunha furgoneta superequipa-
da con todos os dispositivos 
necesarios (portátiles, tabletas, 
altofalantes intelixentes...) e 
habilítase un espazo formativo 
itinerante nun lugar céntrico de 
cada localidade para favorecer a 
participación das persoas maio-
res que viven nela.

O tour arrancou na Alameda 
de Noia e durante os meses de 
xullo, agosto e setembro recorre-
rá outras 19 localidades galegas.

A iniciativa cumpre dous 
obxectivos primordiais. Por unha 
banda, que as persoas maio-
res non fiquen fóra do mundo 
dixital e gocen de todas as súas 
vantaxes, e por outra banda, 
que o feito de vivir en pobos ou 
zonas rurais non supoña unha 
desvantaxe para elas.

Esta actividade é froito da 
colaboración entre a Axencia 

gar por Internet, ter unha conta 
de correo, enviar mensaxes ou 
facer videochamadas”, informou 
a Cruz Vermella.

Ademais, nesta edición 
incorporáronse novos contidos 
para que os maiores tamén se 
familiaricen con aplicacións que 
empregan Intelixencia Artifi-
cial e con conceptos como a 

De xira contra
a fenda dixital
Enredando Tour comezou unha xira de 
capacitación tecnolóxica de persoas 
maiores por 20 localidades

para a Modernización Tecnoló-
xica de Galicia e Cruz Vermella 
en Galicia, que se uniron por 
segundo ano para facer esta xira 
e este programa formativo en 
competencias dixitais pola nosa 
comunidade autónoma.

Enredando
Enredando comezou no ano 

2020 a súa andaina para evitar 
procesos de exclusión social por 
motivos económicos, de xénero, 
de idade, nivel educativo ou 
zona de residencia, entre outros.

Os obradoiros son impartidos 
por persoal especializado e 
voluntariado de Cruz Vermella e 
desenvolveranse polas mañás en 
horario de 10 a 14 horas. Neles 
ofrécense contidos formativos 
que faciliten o achegamen-
to á realidade da tecnoloxía 
máis doméstica e presente en 
multitude de áreas da nosa vida 
cotiá. “O máis importante é que o 
colectivo de maiores lle perda o 
medo ás novas tecnoloxías e que 
desenvolva habilidades básicas 
para avanzar e aprender a nave-

realidade inmersiva (para o que 
poderán probar lentes de reali-
dade virtual). Por outra banda, 
realizaranse sesións dedicadas 
de maneira específica á banca 
dixital e a ciberseguridade, que 
serán en horario de tarde, de 17 
a 18:30 horas.

Localidades e sorteos 
especiais

O roteiro empezou este 12 de 
xullo en Noia e continuará polas 
provincias da Coruña, Lugo, 
Ourense e Pontevedra facendo 
paradas nas seguintes localida-
des: Padrón, Ponteceso, Oleiros, 
Curtis, Castro de Rei, Becerreá, 
Samos, O Incio, Abadín, Carte-
lle, O Irixo, Pereiro de Aguiar, 
Viana do Bolo, Monterrei, Marín, 
Moaña, A Estrada, Ponteareas e 
Mondariz.

En cada unha das localidades 
realizarase un sorteo especial 
dun portátil ou unha tableta 
entre os participantes dos obra-
doiros. As persoas interesadas 
nas actividades de Enredando 
Tour poden chamar ao teléfono 
gratuíto 900 825 030 ou escribir 
un correo electrónico a galicia@
cruzroja.es.” 



Nun contexto 
global, onde as 
ameazas ciberné-
ticas son cada vez 
máis sofisticadas 

e frecuentes, as administracións 
públicas enfróntanse a desafíos 
críticos en materia de ciberse-
guridade, e Galicia non é allea 
a este crecente problema. Así 
nolo contan o grupo Seresco e a 
súa firma CIES, que lembran que 
en 2023 os Concellos e a Xunta 
contabilizaron máis de 1.500 
incidentes de ciberseguridade, 
o que supuxo un incremento 
do 275% con respecto ao ano 
anterior no que unicamente 
se reportaron 400 incidencias, 
segundo datos do Centro 
Criptológico Nacional (CCN). 
Seresco advirte que en 2024 
o problema “vai en aumento”, 
xa que a mesma fonte apunta 
que, no conxunto de España, 
durante os dous primeiros me-
ses do ano rexistráronse 25.000 
incidentes de ciberseguridade 
no sector público, o que implica 
un aumento do 190% con 
respecto ao mesmo período do 
ano anterior. 

“A necesidade de protexer 
información sensíbel e asegurar 
a continuidade dos servizos 
públicos críticos é máis urxente 
que nunca”, sinala a empresa, 
puntualizando que este camiño 
a percorrer (o dunha contorna 
dixital segura) é un camiño que 
as administracións deben facer 
da man de socios expertos: “É 

CIES: experiencia e 
confianza como piar da 
ciberseguridade nas admi-
nistracións

Neste proceso de transforma-
ción das administracións, CIES 
postúlase como un aliado ideal 
debido á súa especialización 
co sector público, son especial 
atención nas entidades locais.

Constituída en 2005, actual-
mente CIES forma parte do 
Grupo Seresco como unidade 
especializada en xestión de ris-
cos, e desenvolveu unha sólida 
reputación no sector, integran-
do a máis de 40 profesionais 
especializados en diversas 
áreas da ciberseguridade e a 
xestión de riscos. O seu equipo 
multidisciplinar permite prestar 
un servizo integral, a través de 
novos equipos de seguridade 
ofensiva (Red Team), seguri-
dade defensiva (Blue Team), o 
seu Centro de Operacións de 
Seguridade (SOC) así como os 
seus especialistas en cumpri-
mento normativo en protección 
e privacidade.

neste escenario onde empresas 
especializadas xogan un papel 
fundamental para dotar ás 
administracións de ferramentas 
axeitadas para enfrontar os 
devanditos retos e poder así 
protexer a información contra 
accesos non autorizados para 
evitar brechas de seguridade; 
ou previr, e na súa falta restaurar 
de forma rápida, a información e 
servizos fronte a ameazas como 
o Ransomware, que solicitan un 
rescate a cambio para acceder á 
información cifrada; ou xestio-
nar a superficie de exposición; 
ou, tamén, xestionar o risco 
humano”.

Seresco engade que esta co-
laboración é crucial tamén para 
o cumprimento das diferentes 
normativas vixentes en materia 
de ciberseguridade, para me-
llorar a resiliencia organizativa 
e para fomentar o intercam-
bio de información entre os 
organismos públicos e privados, 
participando de forma activa en 
iniciativas como a Rede Nacio-
nal de SOC ou CSIRT.es.

A firma de Seresco axuda ás 
administracións a afrontar os seus 
principais desafíos en ciberseguridade

Un socio experto 
chamado CIES

A experiencia de CIES con 
máis de 300 clientes, que inclúen 
comunidades autónomas, depu-
tacións, concellos e empresas do 
sector público, é un testemuño 
da súa capacidade para satisfa-
cer as necesidades específicas 
das administracións.

CIES ofrece unha serie de 
servizos especializados para pro-
texer as administracións de ci-
berataques. A través de servizos 
como as Oficinas de ciberseguri-
dade e cumprimento normativo, 
xestiónase a ciberseguridade 
aliñándose con normas e están-
dares recoñecidos, establecendo 
a gobernanza necesaria para 
unha correcta protección. O 
seu Centro de Operacións de 
Seguridade (SOC), que é parte 
de importantes redes como 
FIRST, Trusted Introducer, Rede 
Nacional de SOCs (RNS) e CSIRT.
es, ofrece un servizo de moni-
toraxe, utilizando solucións do 
Catálogo CPSTIC 105, aseguran-
do unha prevención proactiva, 
así como unha resposta rápida a 
incidentes. Ademais, en resposta 
á crecente ameaza de ataques 
de Ransomware, CIES proporcio-
na diversas solucións e servizos 
orientados tanto en previr como 
en preparar ás entidades públi-
cas antes este tipo de ameazas.

En palabras de Jorge Lazcano, 
director de ciberseguridade de 
CIES Grupo Seresco “a ciberse-
guridade nas administracións 
públicas é un desafío que non 
pode ser subestimado. A necesi-
dade de protexer a información 
e asegurar a continuidade dos 
servizos require solucións avan-
zadas e unha vixilancia constan-
te. Nun mundo dixital en rápida 
transformación, contar cun 
socio de confianza, con ampla 
experiencia e especialización en 
ciberseguridade non é só unha 
opción, senón unha necesidade 
imperativa”. 

A Axencia Galega de 
Innovación (Con-
sellería de Edu-
cación e Ciencia), 
vén de resolver a 

convocatoria de Innovapeme 
2024, cuxo obxectivo é “mellorar 
a capacidade innovadora de 
pemes e microempresas a través 
do financiamento de plans 
de innovación en procesos e 
organización”. A resolución con-
cede preto de 2,2M€ de axuda 
conseguindo unha mobilización 
de case 4,4M€.

 34 pemes reciben axudas de GAIN para 
mellorar a súa capacidade innovadora

Por provincias, a maioría das 
pemes beneficiaras desenvol-
ven os seus plans en A Coruña 
(44,1%) e en Pontevedra (29,4%), 
mentres que o resto implanta-
ranse na provincia de Ourense 
(14,7%) e Lugo (11,8%). Ademais, 
19 desenvolveranse en concellos 
emprendedores.

Esta axudas financian plans 
que contemplan 25 novas 
contratacións , das que 19 son 
mulleres e implican a máis de 
120 persoas cun investimento de 
máis de 1.3M€ en persoal propio 
e máis de 250.000 € en novas 
contratacións.

Destacan as subcontratacións 
con empresas tecnolóxicas e/
ou organismos de investigación 
por importe de preto de 1M€. 
Entre os beneficiarios, figuran 
empresas do sector forestal e da 
madeira, de maquinaria para a 
industria da pesca, de alimenta-
ción, do sector servizos ou das 
TIC (Tecnoloxías da Información 
e a Comunicación), entre outros.

Balance 2017-2024
GAIN fai saber que dende a súa 

posta en marcha no 2017, esta 
liña de axudas, permitiu impulsar 
262 actuacións cun investimento 
de case 20M€ mobilizándose 
máis de 39M€.

No balance indícase que 
“nestas iniciativas empresariais 
teñen participado máis de 1.200 
persoas, das que 220 foron novas 
contratacións, e máis da metade 
foron mulleres ou persoas con 
diversidade funcional”.

Ademais, faise saber que estes 
programas teñen impulsado a 
colaboración entre axentes de 
coñecemento de Galicia a través 
de máis de 350 subcontratacións 
con empresas tecnolóxicas e 
organismos de investigación 
galegos.

Das 262 subvencións concedi-
das, 115 foron para micropemes, 
89 para pequenas empresas e 58 
para medianas empresas.

No balance explícase que por 
provincias, A Coruña e Ponte-
vedra son as máis dinámicas, 
cun 83% das axudas concedidas 
neste período, mentres que Lugo 
acadou o 11% e Ourense o 6%.

Visita a INTEGASA
Estes datos foron datos a co-

ñecer pola directora da Axencia 
Galega de Innovación, Carmen 
Cotelo, no transcurso de varias 
visitas empresariais celebradas 
este verán, por exemplo á sede 
en Mos de INTEGASA, beneficia-
ria da convocatoria de axudas 
do programa InnovaPeme na 
edición de 2023, na que recibiu 
unha axuda de preto de 51.000 
euros para executar un plan de 
innovación orzamentado en 
101.000 euros. En concreto, a 
empresa, dedicada á fabricación 
e deseño de intercambiadores de 
calor e de recipientes a presión, 
está a executar un plan para 
impulsar a innovación a través 
da súa xestión, xeración de máis 
proxectos de I+D+i e implan-
tación de novas tecnoloxías 
facilitadoras como a Realidade 
Aumentada. 

Innovapeme 
2024

Balance da convocatoria 
2024

A Axencia apoia 34 plans de 
Innovación para que as empre-
sas poidan mellorar ou adaptar 
os seus procesos e a súa organi-
zación para ser máis eficientes, 
integrar tecnoloxías ou introdu-
cir novos produtos e servizos no 
mercado. A axuda media desta 
liña é de 64.500€.

Por tamaño da empresa, o 
44,1% son micropemes, o 35,3% 
son pequenas empresas e o 
20,6% son mediana empresa.



A  Xunta de Galicia, 
no marco do seu 
traballo para 
aplicar tecnoloxías 
de sistemas e vehí-

culos non tripulados aos servizos 
públicos, impulsou un programa 
dirixido a materializar un inno-
vador sistema de observación e 
seguimento da biodiversidade. A 
tecnoloxía en cuestión, en cuxo 
desenvolvemento participan 
Avincis e Telespazio, integra 
o uso de drons, plataformas 
pseudosatelitais de gran altitude 
(HAPs) e solucións de proce-
sado baseadas en Intelixencia 
Artificial.

Este programa forma parte da 
Civil UAVs Initiative e está centra-
do no desenvolvemento de pla-
taformas non tripuladas, aéreas 
e mariñas para a observación e 
captura de datos de biodiversi-
dade, no deseño e integración 
de sensores específicos capaces 
de obter información de valor e 
na creación dunha infraestrutura 
dixital de xestión de misións e de 
observación da biodiversidade, 
capaz de capturar datos obtidos 
de diferentes plataformas (satéli-
tes e vehículos non tripulados) e 
de aplicar algoritmos avanzados 
orientados a medir diferentes 
parámetros relacionados cos 
ecosistemas e a súa evolución.

A infraestrutura dixital de 
datos e información procesada 
xeoespacial e de alta resolución 
permitirá a científicos e organis-
mos públicos competentes na 
materia acceder a información 
relevante nunha área de gran 
valor estratéxico como é a biodi-
versidade.

A aplicación destas innovado-
ras tecnoloxías dará resposta a 
retos como a prevención e loita 
contra a contaminación mariña, 
a monitoraxe de zonas húmidas 
(seguimento de grandes super-
ficies con satélites e mostraxes 
in situ con embarcacións non 
tripuladas); a vixilancia de 
espazos naturais (xeración de 

Drons e IA 
para observar a 
biodiversidade
O Goberno galego impulsa un innovador 
sistema que facilitará e mellorará a 
xestión de contornas de gran valor 
medio ambiental con información de alta 
calidade Un total de 23 empresas 

e centros de coñecemento, 
na meirande parte galegos, 
colaboran coa Xunta para facer 
realidade os diferentes proxectos 
que integran este programa.

Esta acción desenvólvese no 
marco da Civil UAVs Initiative, a 
iniciativa estratéxica impulsa-
da polo Goberno galego para 
prestar uns servizos públicos 
máis eficientes mediante o uso 
de tecnoloxías dron e, ao mesmo 
tempo, apoiar o desenvolve-
mento dunha industria capaz de 
xerar produtos, acceder a novos 
mercados e ser sustentable a 
longo prazo xerando empregos 
de alto contido tecnolóxico, po-
sibilitando a cooperación entre a 
industria e o eido académico.

Este programa intégrase a 
nivel nacional co Plan Comple-
mentario de Biodiversidade para 
desenvolver de forma conxunta 
tecnoloxías avanzadas de obser-
vación e vixilancia da biodiversi-
dade. Galicia é, xunto con Cana-
rias, a Comunidade Autónoma 
que recibiu máis financiamento 
deste Plan. 

servizos de vixilancia e preven-
ción, apoio á recuperación de 
espazos naturais); a observación 
de movementos migratorios das 
aves ou a vixilancia do impacto 
das infraestruturas humanas 
(inspección máis alá da liña de 

vista de infraestruturas de forma 
automatizada con algoritmos de 
intelixencia artificial); e ferra-
mentas para a prevención de 
incendios forestais, eficiencia 
na extinción e recuperación de 
áreas queimadas, entre outros.

AMTEGA e a 
Federación 
Galega de 
Asociacións 
Universita-
rias Séniors 
(FEGAUS), 

renovaron este verán a súa 
colaboración para o desenvolve-
mento de actividades de capaci-
tación dixital dirixidas a persoas 
maiores sobre algúns dos usos 
máis habituais e prácticos da 
banca en liña. Esta actividade, 
que inclúe formación sobre o uso 
dos caixeiros automáticos ou a 
realización de pagamentos co 
móbil, enmárcase no proxecto de 
Aliados Dixitais do Plan DigiTa-
lent 2030. 
A iniciativa arrincou o pasado 18 
de xullo cunha sesión informati-
va en liña, dirixida aos dinamiza-
dores das aulas da Rede CeMIT. 

A actividade formativa dirixida 
a persoas maiores comezará o 12 
de setembro.

O obxectivo é o de reducir 
a fenda dixital e promover a 
autonomía persoal e de envelle-
cemento activo entre as persoas 
maiores, así como asegurar que 
todas as persoas, independente-
mente do seu lugar de residen-
cia, teñan acceso ás ferramentas 
e coñecementos necesarios para 
participar plenamente na socie-
dade dixital.

Dentro desta programación 
está prevista a realización de 5 
actividades formativas en liña 
de 60 minutos de duración, así 
como sesións presenciais a través 
de rutas por zonas rurais das 
catro provincias galegas.

Ditas actividades serán emiti-
das en directo a través de Inter-
net, co obxectivo de achegarse 
de forma específica e a través 
da tecnoloxía aos maiores das 
contornas rurais. Na iniciativa 
participan as entidades sociais 
e colaboradoras de FEGAUS, así 
como os Ccntros de capacitación 
dixital da cidadanía da Rede Ce-
MIT, as asociacións que integran 
a federación e outras asociacións 
de maiores de Galicia.

Os seminarios complementa-
ranse con actividades adicionais 
e a accesíbeis, como a creación 
dun podcast, arquivo de audio 
sobre os temas principais trata-
dos nas sesións de inspiración, 
pequenos vídeos e experiencias 
de xogos para fomentar o desen-
volvemento cognitivo das per-
soas participantes. Os contidos 
formativos preséntanse de xeito 
ameno e sinxelo e están orienta-
dos a que os asistentes poidan 
sacar o máximo partido. 

A AMTEGA e Universitarios Séniors 
colaboran para formar a persoas maiores 
no uso da banca dixital 

A

A
 Xunta publicou 
o pasado 23 de 
xullo no Diario 
Oficial de Galicia 
a liña de axudas 

do programa estatal ÚNICO 
para mellorar a  conectivida-
de en polígonos empresa-
riais. Así, até o 16 de setem-
bro, pequenas e medianas 
empresas e micropemes 
situadas en polígonos, cen-
tros loxísticos ou áreas de 
alta concentración empre-
sarial poderán solicitar esta 
subvención para dispoñer 
de conexións de 1 Gbps.

As empresas poderán sub-
vencionar ata o 80% do cus-
to do proxecto, cun importe 
máximo de 60.000 euros por 
solicitude. O orzamento des-
tinado a esta convocatoria é 

de 4,5 millóns de euros. 
A Axencia pola Moder-

nización Tecnolóxica de 
Galicia (AMTEGA) lembra 
que esta é a segunda 
convocatoria desta liña 
de axudas que se lanza 
na nosa Comunidade. “Na 
primeira realizáronse 132 
actuacións, superando o 
obxectivo inicial de 77, gra-
zas ás medidas impulsadas 
anteriormente pola Xunta, 
que xa dotaran de conexión 
á fibra ao 93% da superficie 
empresarial”, explicou a 
axencia, engadindo que nos 
vindeiros días está previsto 
que se publiquen as axudas 
destinadas á mellora da co-
nectividade en edificios, que 
contemplan subvencións 
de ata o 100% dos investi-

Aberto o prazo para 
solicitar as axudas para 
mellorar a conectividade 
dos polígonos

Barreiras 
tecnolóxicas 
en proceso de 
derrube 

O obxectivo é o de O obxectivo é o de 
reducir a fenda dixital e reducir a fenda dixital e 
promover a autonomía promover a autonomía 
persoal e de envelle-persoal e de envelle-
cemento activo entre cemento activo entre 
as persoas maiores, as persoas maiores, 
así como asegurar que así como asegurar que 
teñan acceso ás ferra-teñan acceso ás ferra-
mentas e coñecemen-mentas e coñecemen-
tos necesarios para tos necesarios para 
participar na sociedade participar na sociedade 
dixitaldixital

ACTIVIDADE LOCALIDADE DATA HORARIO

Compras online no teu día a día: supermer-
cados e hostalería a un click CEMIT Arzúa xoves, 12 de 

setembro de 2024 10:30 a 11:30

Interactúa co teu banco mediante a Inteli-
xencia Artificial CEMIT A Estrada martes, 24 de 

setembro de 2024 17:00 a 18:00

Coñece os teus dereitos como usuario na 
era da banca dixital CEMIT Leiro venres, 4 de outubro 

de 2024 10:30 a 11:30

Renting de coches e outros servizos que 
tamén che ofrece a túa banca online CEMIT A Estrada xoves, 10 de 

outubro de 2024 10:30 a 11:30

Como contratar seguros e pedir préstamos 
a través do teu teléfono CEMIT Vigo luns, 14 de  outubro 

de 2024 12:00 a 13:00

aixo o 
título A 
Aventura 
que me 
Espera: 

Descubrindo a Ciencia 
e a Tecnoloxía, o 
GaiásTech acollerá o 
vindeiro 27 de set-
embro una xornada 
sobre os diferentes 
roles laborais que 
combinan a ciencia 
e a tecnoloxía. O 
encontro está dirixido 
á estudantes de entre 
14 e 17 anos, pais e 
nais, que só precisan 
inscribirse previa-
mente no portal do 
GaiásTech 

A xornada contará 
coa participación 
de dez mulleres con 
perfís profesionais 
vinculados a o eido 
científico ou tecno-
lóxico con postos en 
diferentes campos, 
incluíndo o académi-
co, administrativo e 
empresarial. O obxec-
tivo do encontro é 
“mostrar as moitas 
posibilidades que se 
presentan despois de 

obter unha titulación 
universitaria dun-
ha carreira STEAM, 
destacando que a 
formación recibida 
prepara para desafíos 
que poden non estar 
directamente relacio-
nados cos contidos 
estudados”.

As intervencións 
estruturaranse en tor-
no a dous paneis. No 
primeiro intervirán: 
Ana Jesús López, física 
e profesora da Escola 
Politécnica Superior 
de Ferrol; Teresa Rivas, 
bióloga e profesora 
da Escola de Enxe-
ñaría e Minas; Rocío 
Mosquera, médico 
e xestora sanitaria 
no Servizo Galego 
de Saúde;  María J. 
Rodríguez, doutora 
en educación con 
especialidade en tec-
noloxía educativa, e 
que traballa no centro 
de Supercomputación 
de Galicia; e Soledad 
Torres, enxeñeira de 
Telecomunicacións e 
profesora na Universi-
dade de Vigo.

Xornada sobre saídas laborais 
en estudos STEAM no 
GaiásTech 

B

mentos cun máximo de 
23.800€, de 21.000€ ou 
de 16.000€ en función do 
alcance da instalación.

Ademais, Galicia abriu 
o pasado 28 de xuño a 
segunda convocatoria de 
bonos dixitais para facili-
tar a familias ou persoas 
vulnerábeis a contrata-
ción ou o mantemento 

de servizos de banda 
ancha cunha velocidade 
mínima de 30 Mbps. 

Con estas novas con-
vocatorias a Xunta busca 
incrementar o numero 
de beneficiarios das 
convocatorias de 2022 
e 2023. Estas axudas 
enmárcase no Programa 
ÚNICO.  

Nun segundo panel 
participarán: Laura 
Alonso, enxeñeira naval 
e oceánica pola Uni-
versidade da Coruña; 
Andrea Fernández, 
pedagoga e Mestrado 
en Dirección, Xestión 
e Innovación de Insti-
tucións Escolares pola 
UDC; Eva López, técnica 
de transferencia e  
directora do programa 
Woman Emprende;  
Cristina Sánchez, antro-
póloga e investigadora 
científica no INCIPIT-
CSIC; Sonia Martínez, 
farmacéutica e doutora 
en Bioloxía Celular.

Este evento en-
márcase dentro dun 
convenio de colabo-
ración entre Axencia 
para a Modernización 
Tecnolóxica de Galicia 
(AMTEGA) e a Aso-
ciación de Mulleres 
Investigadoras e Tec-
nólogas (AMIT), para 
realizar actuacións de 
fomento e promoción 
das vocacións STEAM 
entre a poboación máis 
nova, especialmente 
nas mulleres. 

ACTIVIDADE LOCALIDADE DATA HORARIO

Compras online no teu día a día: supermer-
cados e hostalería a un click CEMIT Arzúa xoves, 12 de 

setembro de 2024 10:30 a 11:30

Interactúa co teu banco mediante a Inteli-
xencia Artificial CEMIT A Estrada martes, 24 de 

setembro de 2024 17:00 a 18:00

Coñece os teus dereitos como usuario na 
era da banca dixital CEMIT Leiro venres, 4 de outubro 

de 2024 10:30 a 11:30

Renting de coches e outros servizos que 
tamén che ofrece a túa banca online CEMIT A Estrada xoves, 10 de 

outubro de 2024 10:30 a 11:30

Como contratar seguros e pedir préstamos 
a través do teu teléfono CEMIT Vigo luns, 14 de  outubro 

de 2024 12:00 a 13:00

O programa asesorará de balde a 
30 proxectos en mercadotecnia e 
comunicación

O secretario xeral 
de Emprego e Re-
lacións Laborais, 
Pablo Fernández, 
e a directora 

xeral de Traballo Autónomo e 
Economía Social, Marta Mariño, 
presentaron en xullo os detalles 
do programa Alento, que ase-
sorará de balde a 30 proxectos 
emprendedores en materia de 
mercadotecnia (marketing) e 
comunicación e que se abeira 
á Rede de Polos de Emprende-
mento e apoio ao emprego, que 
conta xa con 14 centros des-
pregados. Tamén destacaron o 
convenio entre a Consellería de 
Emprego e o Clúster da Comuni-
cación de Galicia para poñer en 
marcha por primeira vez o dito 
programa (Alento).

No acto celebrado en Vigo 
emprendedores da industria da 
comunicación compartiron as 
súas experiencias sobre os erros 
que cometeron ao iniciar as súas 
empresas, como unha oportuni-
dade para aprender dos fracasos 
e dos desafíos doutros.

Os representantes autonómi-
cos indicaron que na Rede de 
Polos ofrécese ás persoas em-
prendedoras “non só un espazo 
onde recibir asesoramento téc-
nico para acadar o éxito senón 
tamén onde entrar en contacto 
con outros novos empresarios 
para, entre todos, facer medrar o 
tecido produtivo galego”.

Alento...
xa alenta

Este labor de asesoramento 
será realizado por empresas 
vencelladas ao Clúster da Comu-
nicación de Galicia e comprende 
un catálogo de 10 servizos para 
“capacitar á comunidade em-
prendedora ante os novos retos 
do mercado, dotándoa dun valor 
engadido que permita acelerar 
os seus procesos de mellora e 
incorporar novos coñecementos 
ás súas estruturas de xestión”, 
informaron, engadindo que os 
servizos son “deseño de imaxe 
corporativa e deseño e desen-
volvemento de web e comercio 
electrónico, definición da estra-
texia e accións de mercadotecnia 
dixital, desenvolvemento de 
gráficas publicitarias, investi-
gación de mercados, accións 
relacionadas coa estratexia de 

comunicación para pemes, de 
video-marketing e tamén produ-
tos de impresión publicitaria”.

A finalidade é que “estas tare-
fas sirvan de apoio á comunida-
de emprendedora en aspectos 
como a busca de novas canles 
de comercialización, novos 
públicos obxectivos, melloras 
no valor percibido dos produ-
tos e servizos e promoción en 
xeral, co fin de conseguir unha 
oferta diferenciada e rendíbel”, 
engadiron.

O prazo para a inscrición de 
proxectos de emprendemen-
to está aberto este verán e as 
persoas interesadas poderán 
inscribirse na páxina web 
programaalento.gal habilitada 
para tal fin. Para a selección dos 
proxectos valoraranse distintos 
aspectos como a viabilidade, a 
transferencia de coñecemento, 
a xeración de innovación, o im-
pacto económico, entre outros. 
Tamén se analizarán distintas 
cuestións relativas ás persoas 
emprendedoras das iniciativas 
como a súa formación, experien-
cia profesional ou coñecementos 
técnicos do proxecto. 

Como dixemos, a iniciativa 
Alento (Impulso a comunicación 
para emprender) enmárcase 
na Rede de Polos de Empren-
demento e Apoio ao Emprego 
e busca impulsar os negocios 
emprendedores competitivos 
e que contribúan á xeración de 
emprego.

Cun orzamento de 120.000 eu-
ros, ofrecerá asesoramento a un 
total de 30 proxectos (seleccio-
nados de xeito preferente entre 
os atendidos na Rede de Polos) 
para acompañalos nos procesos 
de xestión de saída ao mercado, 
conexión co seu público obxec-
tivo e na creación de marcas que 
aporten valor aos seus clientes 
potenciando así a xeración de 
empresas máis fortes e susten-
tábeis.

Vigo acolle 
en setembro 
o que sería 
o principal 
cumio mun-

dial de criptografía cuán-
tica, o 14th International 
Conference on Quantum 
Cryptography (QCrypt), un 
evento que, por primeira 
vez na súa historia celébra-
se en España, da man da 
Universidade de Vigo e o 
Centro de Supercomputa-
ción de Galicia, CESGA. A 
cita será do 2 ao 6 de set-
embro na seda Afundación 
coa participación de arre-
dor de 250 participantes, 
a inmensa maioría inter-
nacionais, procedentes de 
países como China, Xapón, 
Canadá, Inglaterra, Aus-
tria, Italia, Corea do Sur, 
Francia, Suíza, Australia, 
Singapur, Estados Unidos, 
Rusia, Israel, Alemaña… 
que traballan nas múlti-
ples vertentes que inclúe 
o desenvolvemento deste 
tipo de tecnoloxías que 
garanten en boa medida o 
medre constante da segu-
ridade e confidencialidade 
das comunicacións.

“Qcrypt é o congreso in-
ternacional máis relevante 
no campo das comunica-
cións cuánticas e, nesta 
edición, ao igual ca nas 
anteriores, contamos coa 
participación dos princi-
pais expertos internacio-
nais nesta área”, explica 
o responsábel do comité 
organizador, Marcos Curty, 
catedrático da Escola de 
Enxeñaría de Telecomu-
nicación e director cien-

seguras con dispositivos 
que explotan os efectos 
da mecánica cuántica, ou 
na presenza de dispositi-
vos que empregan estas 
tecnoloxías.

A UVigo dará a coñecer 
15 traballos de investiga-
ción realizados neste últi-
mo ano, explica Curty, ao 
que engade que “debido 
ao alto interese amosado 
por moitas das persoas 
participantes, está pre-
visto realizar para eles 
unha visita guiada aos 
laboratorios experimen-
tais do centro vigués de 
comunicacións cuánticas, 
na que lles amosaremos 
as fabulosas instalacións 
coas que contamos na 
Universidade de Vigo 
neste eido”. 

A UVigo e o CESGA organizan en setembro o 
principal cumio mundial sobre criptografía cuántica

QCrypt por vez 
primeira en España

tífico do Vigo Quantum 
Communication Center, 
adscrito ao centro de in-
vestigación AtlanTTic, no 
que colaboran empresas e 
universidades dunha ducia 
de países e co que se con-
tribuíu de xeito definitivo 
a situar a Galicia no mapa 
mundial das comunicación 
cuánticas.

A conferencia anual 
sobre criptografía cuánti-
ca, QCrypt, é un encontro 
internacional aberto ao 
alumnado e á comunidade 
investigadora que traballa 
en todos os aspectos da 
criptografía cuántica, o 
que inclúe investigacións 
teóricas e experimentais 
sobre as posibilidades e 
limitacións da comuni-
cación e a computación 

47 millóns de euros 
procedentes de 
fondos europeos

O   Centro de Supercomputación de 
Galicia (CESGA) vén da captar un 
investimento de 47,4 millóns de 

euros procedentes dos fondos europeos do 
Mecanismo de Recuperación e Resiliencia, 
no marco do PERTE Chip. “Este feito amosa 
a gran calidade e a competitividade do 
proxecto do CESGA e o liderado de Galicia 
neste ámbito”, salientou o conselleiro de 
Educación, Ciencia, Universidades e For-
mación Profesional, Román Rodríguez, que 
engadiu que “Galicia é a comunidade que 
consigue unha maior achega entre todos os 
membros da Rede Española de Supercom-
putación (RES), formada por 14 supercom-
putadores distribuídos por todo o Estado, 
que recibe, no seu conxunto, 63 millóns de 
euros”.

O devandito, explicou, significa que Ga-
licia “foi quen de captar o 75% dos fondos 
repartidos en toda España”. Agora, estes 
fondos europeos serán complementados 
con fondos propios do Goberno galego.  

Número 253 | 13

Concellos
en obras (dixitais)

O Concello de 
Lalín fixo un 
balance do 
estado no que 

se atopan os procesos 
da Administración local 
para migrar todo o seu 
sistema informático á 
nube e blindar a informa-
ción dixital municipal de 
cara a posíbeis ataques 
e incidencias. Segundo 
fixo saber a concelleira de 
Novas Tecnoloxías, Raquel 
Lorenzo, o dito proceso le-
vado a cabo por R atópase 
“moi avanzado” e, de feito, 
a previsión é que a finais 
de agosto os traballos 
estean concluídos, logo 
dun investimento global 
duns 600.000 mil euros. 
Entre outras vantaxes, dixo, 
aforraranse custos, garan-
tirase un óptimo nivel de 
seguridade, actualización 

plena nas licenzas e maior 
capacidade de almacena-
mento.

Este proxecto, dixo, 
“sitúa ao Concello de 
Lalín como punteiro na 
aplicación de solucións 
tecnolóxicas e en ciberse-
guridade”.

Lorenzo explicou que 
para levar a cabo o proxec-
to, a empresa adxudicata-
ria R (MasOrange) despre-
gou unha liña exclusiva de 
fibra para o Concello de 
Lalín de 10 Gbps., 16 veces 
máis rápida da que se dis-
puña, conseguindo unha 
latencia inferior a 2 milise-
gundos entre o centro de 
procesamento de datos 
emprazado na Coruña e 
o Consistorio lalinense. 
“Desde o pasado 1 de xullo 
os equipos informáticos 
municipais xa aloxan neste 

Ferrol, Lalín, Vilagarcía e Lugo comparten detalles dos seus 
proxectos de ciberseguridade e Administración Electrónica

Avances na Sede 
Electrónica de 
Rianxo

R e Innovasur 
impulsan o Centro de 
Ciberseguridade de 
Ferrol

Lalín avanza na migración do 
sistema informático á nube

O Concello de Rianxo traballa 
arreo para ampliar as 
funcións da administración 

local no ámbito dixital. O pasado 
luns 22 de xullo o Goberno rianxei-
ro informou de que a Sede Elec-
trónica permite desde xa buscar e 
recuperar de forma doada todos os 
documentos que se presentaron a 
través dela.

“Esta nova funcionalidade da 
Sede permítenos seguir avanzando 
nos obxectivos da modernización 
tecnolóxica das administracións 
públicas”, explicou o Concello, en-
gadindo que deste xeito calquera 
documento xa presentado pode 
ser recuperado para unha nova 
solicitude ou trámite”.

O acceso faise a través da sección 
Os meus documentos que está loca-
lizada na sección As miñas xestións.

Para o acceso á Sede Electrónica 
e a presentación de documen-
tación é necesario certificado 
electrónico, DNI electrónico ou Cl@
ve, que a veciñanza pode obter de 
forma doada no Rexistro Xeral do 
Concello ou no Auditorio co novo 
servizo de activación de Cl@ve 
Permanente.

Ferrol contará en poucos meses 
cun Centro de Operacións de 
Ciberseguridade (SOC) para 

seguir avanzando na protección das 
infraestruturas e dos sistemas dixitais e 
de comunicación cidadá municipais. A 
posta en marcha e xestión deste novo 
espazo (que se prevé operativo dende 
este outono) foi adxudicada á UTE 
liderada pola operadora galega R xunto 
ao seu socio tecnolóxico Innovasur e 
finánciase cos fondos Next Generation 
da UE no marco do Plan de Recupera-
ción, Transformación e Resiliencia do 
Goberno de España.

O propósito deste proxecto é reforzar 
globalmente os sistemas de información 

centro de computación”, 
precisou.

A responsábel municipal 
remarcou que para levar 
adiante este innovador pro-
ceso traballan coordinadas 
con R e co departamento de 
Novas Tecnoloxías municipal 
un total de 10 empresas de 
distintos ámbitos da tecno-
loxía como Ayesa; Satec; Exxi-
ta; Vodafone; Canon; Wurth; 
Espublico; Berger-Levrault e 
Ednon.

Lorenzo lembrou que a 
nova rede corporativa conta 
con sistemas de protección 
a ambos lados, isto é, entre 
o centro de datos e o propio 
Concello e cunha nova 
segmentación en función 
dos equipos, é dicir, se son 
impresoras, ordenadores, Wi-
Fis ou outra clase de disposi-
tivos, ademais dunha liña de 
respaldo de 1Gbps.

Vilagarcía renova os 
sistemas do seu Centro 
de Datos

O Concello de Lugo 
blíndase contra ataques

O  Concello de Vilagarcía vén de executar 
un importante proxecto de actualiza-
ción das súas infraestruturas dixitais: 
a renovación do Centro de Proceso de 

Datos municipal, proceso que permitiu modernizar 
e mellorar o funcionamento de todos os sistemas 
informáticos que o integran e, con isto, optimizar o 
funcionamento, as xestións e o traballo da Adminis-
tración local.

Promovido dende o servizo municipal de Infor-
mática, o proxecto de Renovación do CPD do Con-
cello de Vilagarcía de Arousa executouse no marco 
da liña de Transformación dixital e modernización 
das administracións das entidades locais, e requiriu 
un investimento de 241.982,93 euros (impostos 
incluídos).

O contrato, que incluía o subministro e a instala-
ción dos equipamentos informáticos, adxudicouse 
á firma Ozona Tecnologías de la Información S.L. por 
importe de 226.276,00 euros.

A actuación consistiu na substitución dos cinco 
sistemas principais que compoñen o CPD do 
Concello co obxectivo de combater a obsolescencia 
tecnolóxica actuando tanto a nivel físico (hardware) 
como lóxico (software). Conforme a isto, proce-
deuse á renovación dos sistemas de seguridade 
perimetral e de almacenamento. Tamén se actuali-
zaron e melloraron os sistemas de procesamento e 
de copias de seguridade. E, por último, renováronse 
as licencias de software.

Fontes do Concello engadiron que “con todas es-
tas medidas conseguiuse, entre outras melloras, for-
talecer a seguridade dixital, aumentar a capacidade 
de almacenamento e a velocidade de procesamen-
to da información que manexa o Concello; estes 
aspectos optimizan o funcionamento dos servizos 
que presta a administración, polo que, ademais de 
facilitar e axilizar o traballo a nivel interno, tamén 
inciden no servizo que se presta á cidadanía”.

Ante o incre-
mento de 
ciberataques 

nas empresas e nas dis-
tintas administracións, o 
Concello de Lugo está a 
avanzar na prevención 
da piratería informática 
para minimizar riscos 
ante eventuais ataques. 
Así, boa parte das traba-
lladoras e traballadores 
da Administración local 
está a recibir formación 
continua en materia de 
ciberseguridade, para 
loitar contra as ameazas 
ás que se expón a infor-
mación.

Así o fixo saber a al-
caldesa Paula Alvarellos 
nunha visita recente ao 
Vello Cárcere, onde se 
impartiu un curso para 

empregados munici-
pais, co obxectivo de 
afondar na loita contra 
a piratería informáti-
ca e na formación en 
ciberseguridade. A 
rexedora sinalou que 
“desde o Concello 
de Lugo queremos 
garantir a seguridade na 
Administración local, ao 
tempo que avanzamos 
na dixitalización co fin 
de mellorar a eficacia e 
a eficiencia dos servizos 
municipais que presta-
mos á cidadanía”.

Segundo explicou, 
o Concello de Lugo 
“enfrontase a unha 
contorna de traballo 
cada vez máis dixi-
talizado, tramitando 
expedientes electró-

nicos, respondendo a 
correos electrónicos, 
procesando facturas e 
recibos, xestionando 
aplicacións na nube ou 
en dispositivos móbiles, 
ou realizando tarefas 
de difusión en redes 
sociais; este emprego 
diario da tecnoloxía 
leva aparellados riscos 
que, en ocasións, poden 
comprometer grave-
mente o funcionamento 
de toda a Administra-
ción”.

As sesións formativas 
teñen como obxec-
tivo proporcionar 
os coñecementos e 
ferramentas necesarios 
para identificar, previr e 
responder eficazmente 
ante posíbeis ataques 
e evitar erros humanos 
que podan supoñer 
unha ameaza para o 
sistema.

municipais e os servizos públicos 
que presta o Concello para protexer 
as persoas e empresas usuarias ante 
calquera ameaza dixital, explicaron as 
empresas, engadindo que para o dito 
obxectivo “potenciarase a monitoraxe 
de procesos, co obxecto de detectar 
canto antes, entre outros, intentos de 
subtracción de datos, secuestros de 
dispositivos, suplantación de identi-
dades ou calquera tipo de ataques ás 

infraestruturas tecnolóxicas munici-
pais do Consistorio ferrolán”.

R e Innovasur engaden que o novo 
centro terá a capacidade de “blindar 
todas as comunicacións e relacións 
telemáticas municipais, sobre todo 
a través da súa páxina web, a sede 
electrónica e as aplicacións móbiles, 
para reducir o risco de que se mate-
rialicen incidentes cibernéticos que lle 
afecten a seguridade do Concello”.

Clarexando
a foto global da 
Cidade das TIC

A UDC celebrou en xullo o seu último 
Consello de Goberno antes do 
inicio do próximo curso académico 
2024/2025, unha reunión que se ce-
lebrou na antiga Fábrica de Armas da 
Coruña, agora a Cidade das TIC, mar-

co que serviu para detallar a situación actual deste 
preciso proxecto, os pasos dados nos últimos meses 
e para presentar a folla de ruta marcada para o futuro 
próximo deste novo complexo que promete ser un 
referente galego, estatal e europeo en investigación e 
emprendemento tecnolóxico-dixital.

O reitor da UDC, Ricardo Cao, fixo un balance de 
todas as actuacións desenvolvidas nestes meses polo 
novo equipo de Goberno da UDC con respecto á 
Cidade das TIC, proxecto para o que se ten creado un 
grupo de traballo no seo do equipo reitoral, encar-
gado desta primeira análise e de dar seguimento a 
todas as actuacións que se vaian desenvolvendo a 
futuro.

“Precisabamos”, dixo Cao, “abordar os seguintes 
pasos con rigor e tendo claridade de todos os detalles 
deste proxecto ambicioso, complexo e que conta con 
diferentes actores implicados”.

Segundo sinalou, o diagnóstico realizado guinda 
unha primeira conclusión, que é “a necesidade de 
abordar unha actualización do proxecto, dado que o 
Plan Director inclúe prazos e previsións de ingresos 
que a inicios de 2024 quedaron desfasados”. Por tal 
motivo, engadiu, “fíxose necesaria unha revisión que 
permita adaptar a nova estratexia á realidade con 
sensatez e dándolle absoluta transparencia”.

Tamén fixo saber que foi necesaria “non só unha 
profunda análise da situación existente de cada un 
dos proxectos previstos, senón tamén dunha rolda de 
diálogo coas diferentes administracións implicadas, 
que ten permitido clarexar moito a foto global da 
composición da Cidade das TIC”. Grazas a este esforzo, 
engadiu, “seremos quen de dar pasos máis certeiros, 
máis coordinados e ordenados, que permitan sentar 
as bases da expansión da Cidade das TIC e todo o 
ecosistema que debe xerar ao seu redor”.

O reitor recordou que agora mesmo a Cidade das 
TIC conta coas seguintes actuacións: o Galaxy Lab, 
centro de experimentación avanzada de Intelixen-

A UDC achegou a folla de ruta da nova 
vida da antiga Fábrica de Armas, o futuro 
polo tecnolóxico de Galicia

Novo proxecto: SinerxIA

No marco 
do plan de 
actuación da 

Universidade da Coru-
ña na Cidade das TIC, a 
institución educativa 
coruñesa proxectou a 
posta en marcha dun-
ha nova infraestrutura 
dirixida a potenciar a 
transferencia de coñe-
cemento no ámbito 
da IA. Trátase de Siner-
xIA, unha Incubadora 
de Alta Tecnoloxía en 
Intelixencia Artificial 
que vén de presentar-
se á segunda convo-
catoria da Fundación 
INCYDE para este tipo 
de proxectos.

En palabras da UDC, 
“esta incubadora con-
figúrase como unha 
oportunidade para 
facer medrar o ecosis-
tema tecnolóxico de 
Galicia e consolidar 

o Polo Tecnolóxico 
da Cidade das TIC” e 
permitirá conectar as 
capacidades e esforzos 

público-privados para 
o desenvolvemento de 
novas solucións tecno-
lóxicas no ámbito da IA 

cia Artificial; o Centro de Servizos 
Avanzados (CSA), un espazo de 
traballo e colaboración do sector 
TIC, en funcionamento e financiado 
con fondos do IGAPE; o Escenario 
Virtual impulsado pola Deputa-
ción da Coruña, e que ten as obras 
en marcha (trátase do proxecto 
Coruña Estudo Inmersivo, CEI, unha 
iniciativa que terá características 
semellantes ao Stage 15 de Amazon 
Virtual Studios en California e que 
está chamada a ser “o maior estudo 
virtual de España e permitirá crear 
contidos de ficción, Realidade 
Virtual e Aumentada para a súa 
aplicación no ámbito cinematográ-
fico, televisivo, publicitario ou dos 
videoxogos"); o Centro de Forma-
ción Especializada, promovido pola 
Xunta de Galicia, actualmente en 
fase de redacción do proxecto; e 
por último, a creación de varios 
escenarios físicos, complementarios 
aos virtuais, promovidos por Pedra-

longa Estudios, unha agrupación de 
empresas do sector audiovisual de 
Galicia, iniciativa cuxa cesión de es-
pazo na Cidade das TIC foi aprobada 
este 18 de xullo polo Consello de 
Goberno.

O informe presentado no Consello 
de Goberno recolle dous puntos 
esenciais no desenvolvemento das 
futuras actuacións. Por unha banda, 
a introdución do que se denomina 
condicións modais nos acordos de 
cesión de uso de espazo, figura que 
vén cubrir un baleiro existente até 
agora no que se refire ao retorno 
que debe ter a UDC nesas cesións, 
no seu papel de concesionaria dos 
terreos. Pola outra, o equipo reitoral 
informou que está a traballar na 
estrutura de gobernanza da Socie-
dade Xestora da Cidade das TIC, 
entendendo que a UDC é a entidade 
que debe ostentar o liderado do 
proxecto, no que se refire ao ámbito 
académico, científico e técnico. 

(Intelixencia Artificial), 
mediante a creación e 
desenvolvemento de 
novas firmas innovado-
ras (startups), actuando 
como vehículo de trans-

ferencia de tecnoloxía 
aos sectores empresa-
riais vinculados á saúde 
e biotecnoloxía, sector 
industrial e emprende-
mento dixital.

Para a posta en 
marcha de SinerxIA, 
que conta co apoio do 
IGAPE, prevese a reha-
bilitación dun edificio 
xa existente, situado 
ao carón do Centro de 
Servizos Avanzados 
(CSA), e que conta cuns 
2.200 metros cadados 
de superficie. Así, o 
plan baséase na reha-
bilitación, adecuación 
e distribución dos usos 
a través do acondicio-
namento dos diferentes 
espazos dos que se be-
neficiarán as empresas. 
En total, a UDC espera 
contar cunha dotación 
económica superior aos 
5 millóns de euros para 
poder levar a cabo esta 
actuación.

Unha escola chamada The Key

The Key, a escola para profesionais do sector tecnolóxico impulsada 
polo Grupo Nortempo, presentouse este 3 de xullo na Cidade das TIC, 
nun evento que contou coa presenza da Xunta de Galicia, Deputación 

da Coruña e Concello da Coruña.
Esta escola de empregabilidade está dirixida a perfís tecnolóxicos que 

queiran dar o salto e especializarse en áreas de elevada cualificación e que 
contan cunha gran demanda empresarial, sendo “unha aposta polo talento 
TIC para transformar o noso tecido produtivo”, en palabras do presidente de 
Grupo Nortempo, Bartolomé Pidal.

The Key ofrece os seus tres primeiros programas formativos, Enxeñeiro/a 
de Intelixencia Artificial Xenerativa, Analista de Ciberseguridade e 
Arquitecto/a Cloud AWS, cun formato único no sector: aprendizaxe in-
tensiva, 100% práctica, con clases impartidas por profesionais en activo e 
itinerarios formativos desenvolvidos con empresas do sector e orientados ao 
rendemento empresarial. E cunha clase presencial cada semana, na Cidade 
das TIC da Coruña.

A finas de ano rema-
tarán os traballos 
do proxecto Coru-
ña Estudo Inmer-
sivo (CEI), o maior 

escenario audiovisual virtual de 
España impulsado pola Depu-
tación da Coruña na Cidade das 
TIC da Coruña (antiga Fábrica 
de Armas) cun investimento de 
máis de 8,6 millóns de euros (co-
financiado con fondos do Plan 
de Recuperación do Goberno de 
España).

Así o fixo saber o pasado 
29 de xullo o presidente da 
Deputación da Coruña, Valentín 
González Formoso, nunha visita 
ás obras que se están a realizar 
na Cidade das TIC acompañado 
do reitor da Universidade da 
Coruña (UDC), Ricardo Cao, da 
vicerreitora de Infraestruturas e 
Sustentabilidade, Sonia Vázquez, 
e do responsábel de Servizos Au-
diovisuais de Telefónica, Renny 
Rodríguez.

Segundo lembraron, as obras 
do edificio foron adxudicadas 
por 2,5 millóns de euros, men-
tres que a parte tecnolóxica foi 
adxudicada a Telefónica por 6,1 
millóns de euros. Tamén recorda-
ron que o CEI contará “coa tecno-
loxía máis avanzada do mundo 
en produción audiovisual virtual, 
que permitirá recrear calquera 
escenario con absoluto realismo 
e capacidade inmersiva”.

Un fito 
chamado CEI
As obras do estudo audiovisual virtual da 
Deputación da Coruña rematarán a finais 
de ano

ecosistema audiovisual do país, 
impulsar a súa internacionaliza-
ción e competitividades.

Os responsábeis do proxecto 
estiman que durante o mes de 
outubro, unha vez completada 
parte da estrutura do edificio, 
procederase á instalación dos 
sistemas de pantallas LED, cunha 
gran pantalla semicircular de 28 
metros de longo e 6 metros de 
alto e resolución 4K, así como a 
correspondente pantalla de teito 
móbil de máis de 100 metros 
cadrados e o sistema tecnolóxico 
co que se crearán fondos en-
volventes e dinámicos, dotados 
de perspectiva e profundida-
de. “Este sistema de pantallas 
permite recrear con absoluto 
realismo e capacidade inmersiva 
calquera escenario real ou vir-
tual”, explicaron, engadindo que 
“a combinación dos sistemas de 
escenografía virtual VR/AR/XR e 
pantallas LED coa que contará o 
escenario virtual posibilitará aos 
produtores de cine e televisión 
a creación de contornas virtuais 
altamente detallados e realistas 
que ofrezan unha experiencia 
inmersiva ao espectador e que 
posibiliten a creación de con-
tido interactivo e de Realidade 
Aumentada de forma que os 
actores poidan interactuar cos 
elementos virtuais en tempo 
real”. A tecnoloxía do CEI vén 
proporcionada por Telefónica, 
adxudicataria do contrato.. 

as primeiras paredes. “Esta parte 
é a que acollerá o sistema tecno-
lóxico e a zona de pantallas do 
estudo audiovisual virtual”, fixo 
saber Formoso, engadindo que 
“é unha boa nova que as obras 
estean avanzando segundo o 
previsto, apreciamos un gran 
avance desde a última vez que 
estivemos aquí hai poucos 
meses e as previsións que nos 
trasladan os técnicos son que 
poderemos ter todo rematado e 
en marcha de cara a finais deste 
ano".

O presidente da Deputación 
destacou que o CEI suporá "un 
posicionamento estratéxico de 
Galicia dentro do Plan "España, 
Hub Audiovisual de Europa", 
destinado a trasformar o 

Ademais, os responsábeis 
tanto da parte de obra civil 
como da parte tecnolóxica 
confirmaron que os traballos 
“avanzan a bo ritmo”, polo que 
agardan que se cumpran os 
prazos previstos, que permiti-
rían ter o CEI en funcionamento 
a finais deste ano 2024. De 
feito, explicaron que xa se 
están a instalar as estruturas 
que darán soporte ao inmó-
bel e, a maiores, comezou a 
tomar forma o patio central 
que separa os dous volumes 
claramente diferenciados que 
configuran o edificio. A parte 
máis elevada, situada ao este 
da parcela, conta xa cunha 
gran estrutura prefabricada de 
formigón e estanse levantando 

O Concello de 
Santiago de Com-
postela anunciou 
que este verán 
fará importantes 

avances na renovación da ilumi-
nación pública das zonas urba-
nas da cidade, tras completar xa 
as parroquias. Esta renovación 
enmárcase no novo contrato de 
servizos enerxéticos de ilumi-
nación pública do Concello, exe-
cutado polas empresas Ferrovial 
e Endesa X. A fase que se prevé 
acometer estas semanas será a 
fase final do proxecto.

O contrato estrutúrase en tres 
grandes bloques, dunha banda, 
a renovación da instalación, na 
que se enmarcan estes traballos; 
doutra banda, a subministración 
enerxética, que será 100% pro-
cedente de enerxías renovábeis; 
e, por último, o mantemento 
da instalación, para acelerar a 
solución de avarías.

“Con este proxecto, o 
Concello de Santiago súmase 
ás cidades cunha iluminación 
pública tecnolóxica, eficien-
te e medioambientalmente 
sustentábel”, explicaron fontes 
do Consistorio. Neste sentido, o 
concelleiro de Sustentabilidade 
Ambiental, Dereitos dos Ani-
mais, Servizos Básicos Comuni-
tarios, Parques e Xardíns e Vías e 
Obras, Xesús Domínguez, valora 
o avance da renovación no rural 
e destacou que “arrincará agora 
o seguinte fito que agarda se 
complete con éxito nas próxi-
mas semanas”.

Actualmente, nestes meses 
de traballo renováronse máis 
de 20.000 luminarias LED, o 
que supón case o 90% do total. 

co, que está prevista a partir do 
mes de agosto. Para Ferrovial, 
empresa a cargo da renovación, 
esta parte do proxecto primará 
a singularidade da zona monu-
mental da cidade, garantindo 
o respecto do Patrimonio á vez 
que a súa correcta iluminación.

Luces
na cidade

Instaláronse así dispositivos con 
tecnoloxía LED, máis eficientes e 
sostíbeis que o antigo vapor de 
sodio das anteriores luminarias.

Doutra banda, tras estes avan-
ces nas luminarias, as empresas 
responsábeis comezaron coa re-
novación dos cadros de mando. 
Actualmente a cidade conta con 
356 cadros de mando novos, 
que supoñen un 65% dos que se 
renovarán ao rematar esta fase. 
Así, a renovada instalación de 
iluminación pública aumenta a 
seguridade eléctrica, ademais 
de reducir a contaminación 
lumínica e mellorar a calidade 
da iluminación.

No verán, renovarase a ins-
talación das luminarias na rúa 
das Fontiñas e na rúa do Valiño, 
completando así os traballos 
neste importante barrio da cida-
de. Posteriormente, renovarase 
a iluminación do Cemiterio de 
Boisaca.

Tras estes últimos detalles na 
zona urbana, o Concello de San-
tiago aborda agora a renovación 
da instalación no centro históri-

Esta prevista tamén a realiza-
ción de traballos de renovación 
da iluminación do Campus Sur, 
co obxectivo de incrementar a 
visibilidade nocturna nesta área 
da cidade. Concretamente, ac-
tuarase na contorna comprendi-
da entre a avenida das Burgas, a 
avenida das Ciencias, a avenida 
de Novoa Santos e a avenida de 
Compostela.

No plano máis estritamente 
tecnolóxico-dixital, o Concello 
lembrou que a veciñanza pode 
ademais comunicar calque-
ra incidencia vía telefónica 
(900102301) ou na aplicación 
móbil Liña Verde. Os avisos 
intégranse nunha plataforma 
tecnolóxica de telexestión 
punto a punto, que detecta as 
avarías de forma automática e 
permiten a súa reparación nun 
curto período de tempo. 

O Concello de Santiago acometerá este 
verán a última fase da súa renovación de 
luminarias con tecnoloxía LED

O Goberno tomará medidas para evitar 
os calotes mediante a suplantación de 
identidade telefónica

As medidas que se porán en 
marcha son:

	– Bloqueo por parte dos ope-
radores das chamadas que 
utilizan números que non foron 
atribuídos a ningún servizo, 
asignados a ningún operador 
ou adxudicados a ningún 
cliente.
	– Bloqueo por parte dos ope-
radores de chamadas e SMS 
de numeración nacional, pero 
con orixe internacional, un dos 
focos de fraude máis habitual.

En pé de loita 
contra os 
fraudesO Ministerio para 

a Transforma-
ción Dixital 
e da Función 
Pública porá en 
marcha un plan 

de medidas para combater as 
estafas de suplantación de iden-
tidade que se cometen mediante 
chamadas telefónicas ou envíos 
de SMS. O obxectivo deste plan 
é aumentar a protección de 
consumidores e empresas ante 
o crecente número de fraudes a 
través deste tipo de calotes.

O Ministerio, a través da Secre-
taría de Estado de Telecomuni-
cacións e Infraestruturas Dixitais, 
iniciou o trámite de audiencia 
pública dunha Orde Ministerial 
que inclúe as modificacións nor-
mativas necesarias para poñer en 
marcha estas medidas. O plan de 
medidas elaborouse tras lanzar a 
principios de ano unha consulta 
pública, que tivo unha importan-
te participación.

números para a realización de 
chamadas comerciais, de forma 
que, se un usuario ten un 
número 800 ou 900 gardado 
na súa axenda como o servizo 
de atención dunha empresa 
da que é cliente, apareza como 
tal cando esta lle chame para 
realizar unha oferta comercial.
Os calotes baseados na 

suplantación de identidade 
iniciados mediante chamadas de 
voz e mensaxes de texto incre-
mentáronse nos últimos anos, 
segundo os informes do Banco 
de España, o Ministerio do Inte-
rior ou o Instituto Nacional de 
Ciberseguridade (INCIBE). Estas 
estafas son relevantes xa que fan 
diminuír a confianza da cidada-
nía na fiabilidade e seguridade 
do contido transmitido a través 
das comunicacións electrónicas, 
prexudicando a aquelas empre-
sas e organismos que fan uso de 
chamadas e mensaxes de texto 
lexitimamente e, ademais, cau-
san importantes danos financei-
ros e económicos a todos os 
sectores da sociedade, incluídos 
os consumidores, as empresas e 
os organismos públicos.

Segundo fontes do Executivo 
central, paquetes análogos de 
medidas xa foron aplicados en 
países europeos como Finlandia, 
que impulsaron plans seme-
llantes e foron quen de reducir 
as tentativas de calotes e de 
suplantación de identidades 
telefónicas en case un 90%. En 
boa medida, trátase de axudar á 
cidadanía a identificar este tipo 
de comunicacións non dese-
xadas, en calquera formato, e 
poder distinguilas das comuni-
cacións convencionais.

Entre as principais estafas que 
se tenta combater atópanse o 
spoofing (manipulación do iden-
tificador da chamada, para que 
o número coincida co número 
dunha empresa ou organismo) e 
o smishing (envío de mensaxes 
de texto SMS con identificador 
numérico ou alfanumérico 
simulando ser unha entidade le-
xítima e convidando o receptor a 
acceder mediante unha ligazón 
a unha web falsa que simula a 
verdadeira). 

	– Creación dunha base de datos, 
que xestionará a Comisión 
Nacional dos Mercados e da 
Competencia, cos usuarios 
que utilizan alfanuméricos nas 
súas mensaxes (por exemplo, 
o nome da compañía). Aquelas 
mensaxes procedentes de 
entidades non incluídas nesta 
base de datos quedarán blo-
queadas.
	– Prohibición de numeración 
móbil para chamadas comer-
ciais, de forma que a cida-
danía poida detectar que é 
unha fraude se reciben unha 
chamada desde unha nume-
ración deste tipo. Ademais, 
permitirase con carácter xeral 
a utilización de números 800 
e 900 por parte das entidades 
que teñan asignados estes 

A  Consellería de 
Cultura e Lingua e 
a Universidade de 
Santiago volven 
xuntar forzas para 

dar continuidade durante os 
vindeiros dous anos ao portal 
Neofalantes.gal e crear novos 
recursos e contidos no eido 
audiovisual e redes sociais.

Así o fixeron saber o pasado 
31 de xullo o conselleiro de 
Cultura, Lingua e Xuventude, 
José López Campos, e o reitor 
Antonio López na sinatura da re-
novación do acordo entre ambas 
entidades, dotado con 80.000 
euros, e que ten como obxecto 
tirar o máximo proveito das po-
tencialidades do neofalantismo 
en materia de lingua e tamén en 
emprego xuvenil.

“Trátase dun proceso relativa-
mente emerxente con innegá-
beis posibilidades de futuro na 
dinamización da nosa lingua”, 
sinalou o conselleiro, poñendo 
o foco na mocidade neofalante 
e tamén nas persoas que veñen 
doutros territorios de fóra de 
Galicia e que se incorporan á 
nosa realidade cultural e socio-
lingüística.

No acto tamén participaron o 
secretario xeral de Lingua, Valen-
tín García, e o profesor do grupo 
Novos Medios Xurxo Salgado.

Por certo que Neofalantes.
gal é unha iniciativa do grupo 
de investigación Novos Me-
dios da Facultade de Ciencias 
da Comunicación da USC coa 
colaboración da Secretaría Xeral 
da Lingua.

O titular de Cultura, Lingua e 
Xuventude da Xunta lembrou 
que a colaboración neste eido 
coa Universidade de Santiago 

da comunidade neofalante en 
galego e que recibirá un novo 
impulso co acordo presentado 
este 31 de xullo, incorporando 
novos usuarios das redes sociais 
co obxecto de seguir impulsan-

As vantaxes 
de cambiar ao 
galego
A Consellería de Cultura e Lingua e 
a USC dan continuidade e impulso a 
Neofalantes.gal

do o uso da lingua galega entre a 
mocidade.

Nesta liña de reforzar as 
súas accións, concretou que se 
crearán novos contidos, vídeos 
e entrevistas coa finalidade de 
“abrir vías de colaboración e cap-
tación de novos usuarios para a 
rede social”. Tamén está previsto 
engadir unha canle empresarial 
e de emprego asociada a este 
portal web coa idea de atraer ao 
colectivo de persoas emigrantes, 
empresas interesadas e tamén 
ao tecido socioeconómico do 
mundo lusófono.

Finalmente, salientou que se 
potenciarán as investigacións 
académicas, premios multi-
media, unidades didácticas e 
encontros sobre o fenómeno do 
neofalantismo.

Na presentación do acordo, o 
reitor Antonio López salientou 
que Neofalantes.gal serve como 
plataforma “para persoas que 
empregan outra lingua e que 
empezan a usar o galego para 
integrarse máis na nosa cultura”. 
O fomento desta canle, dixo, ba-
séase na importancia actual da 
comunicación e das redes sociais 
como Instagram, Facebook ou 
Whatsapp á hora de interactuar 
na sociedade, pois facilitan o 
contacto entre novos falantes 
galegos de todo o mundo e axu-
dan a fomentar o uso da lingua 
galega e a xerar negocio arredor 
desta.

Na actualidade, o portal conta 
con varias seccións sobre o mun-
do neofalante, sobre actualidade 
da lingua galega, investigacións 
lingüísticas, polémicas en redes 
relacionadas co galego, unha 
sección de vídeos e, finalmente, 
unha de opinión, así como as 
dedicadas a grupos e persoas 
inscritas. 

de Compostela comezou en 
2021 a través do Grupo de Novos 
Medios da Facultade de Ciencias 
da Comunicación co recurso web 
Neofalantes.gal, portal de noti-
cias que serve de nexo de unión 

Centum, caso de éxito

    A conselleira 
de Economía, 

María Jesús Lorenza-
na, visitou en xullo as 
instalacións de Centum 
Research&Technology, 
especializada no desen-
volvemento de solucións 
tecnolóxicas (como 
é o LifeSeeeker) que 
optimizan as operacións 
de rescate de persoas 
en zonas difíciles e que 
desenvolven a comunica-
ción en contornas críticas. 
Trátase, lembrou, dunha 
empresa que participa no 
polo aeroespacial de Ga-
licia (Civil UAVs Initiative) 

e que cualificou como “un 
caso de éxito”.

Centum Research and 
Technology foi fundada 
no 2010 por persoas egre-
sadas da Escola de Tele-
comunicación da UVIG e 
que conta na actualidade, 
no se equipo, con medio 
cento de profesionais 
altamente cualificados. O 
seu cometido é o deseño, 
o desenvolvemento e 
a comercialización de 
sistemas aeronáuticos de 
misión para os mercados 
de emerxencias, seguri-
dade, defensa e aeroes-
pacial. 

    A compañía galega de loxística sanitaria e bio-
sanitaria COGESA, con sede en Ourense, creou 

un novo software para xestionar a rastrexabilidade (a 
trazabilidade) das próteses, implantes e produtos de 
alto valor, que ten a vantaxe de integrarse, en palabras 
da empresa, “con sistemas de control de stock, como 
armarios ou salas con tecnoloxía RFID, e funciona de 
maneira eficaz en contornas sen control de stock físico”. 
A maiores, este software intégrase ao cen por cen coa 
historia clínica electrónica mediante o estándar HL7, o 
que garante unha xestión de datos segura e eficiente, e 
mellora a atención ao paciente e a precisión no manexo 
de implantes e próteses. 

COGESA garante a 
rastrexabilidade de próteses 
e implantes

Co vento
nas velas

   O Concello de Vilagarcía 
acolleu os días pasados 

a presentación pública de 
Dronámbulos, unha asociación 
centrada no uso e manexo de 
drons, tanto con fins lúdicos 
como profesionais. Este novo 
colectivo xurde como iniciativa 
do grupo de persoas que par-
ticipou no curso de pilotaxe de 
vehículos aéreos non tripula-
dos organizado hai uns meses 
pola Concellería de Emprego 
do Concello no marco da súa 
estratexia de proporcionar 
formación en novos eidos de 
actividade e tecnoloxías para 
favorecer a saída laboral nes-
tes novos nichos de traballo.

Recentemente constituída 
e coa xunta directiva formada, 
Dronámbulos márcase como 
primeiro obxectivo captar no-
vos socios entre todas aquelas 

persoas que desexen afondar 
no coñecemento e no uso des-
tes aparellos tecnolóxicos, así 
como nas posibilidades que 
ofrecen tanto para empresas, 
como para institucións, e ta-
mén a título persoal, dende o 
punto de vista profesional ou 
simplemente de divertimento.

Segundo explicaron, unha 
das súas principais funcións 
será a de informar aos inte-
resados sobre a normativa 
existente respecto ao uso de 
drons, os requisitos que se 
deben cumprir para poder 
manexalos e a formación coa 
que se debe contar para face-
lo, “porque un dron non pode 
pilotalo calquera, nin en cal-
quera lugar, e córrese o risco 
de que te multen”, explicou 
Silvia González, membro da 
xunta directivo. 

Nace en Vilagarcía a asociación 
Dronámbulos

As nosas empresas obteñen esta tempada 
grandes recoñecementos e achegan 
novidades de innovación

       Con motivo 
das festas 

patronais do Burgo, 
que se celebraron do 
23 ao 28 de xullo, o 
Concello de Cullere-
do confiou á empre-
sa galega Radiospec-
trum a instalación 
dun completo e 
avanzado dispositivo 
de vídeo-vixilancia 
para garantir a se-
guridade de todos 

os cidadáns. O ope-
rativo despregado 
estivo composto por 
un total de 8 cáma-
ras estratexicamente 
distribuídas en varios 
puntos que acouta-
ron o recinto no que 
se celebraban as fes-
tas. Incluíuse tamén 
unha cámara Domo, 
cinco cámaras radio-
enlazadas e dúas 
cámaras LTE 4G, as 

cales “aseguraron 
unha cobertura inte-
gral e en tempo real 
do evento”, indicou 
a empresa, engadin-
do que o operativo 
tamén dispuxo dun 
PMA ou Posto de 
Mando Avanzado 
que centralizou as 
operacións.

Este posto con-
verteuse durante as 
festas “nunha sala 

092 móbil”, explicou 
a firma, engadindo 
que este feito “per-
mitiu ao Concello de 
Culleredo reforzar o 
seu dispositivo sen 
necesidade de am-
pliar efectivos e des-
de onde puideron 
visualizarse todas 
as imaxes en tempo 
real captadas tanto 
polas cámaras des-
pregadas como as 
instaladas no mastro 
do PMA, que despre-
gado a unha altura 
de 15 metros permi-
tiu un gran ángulo 
de visión”. A solución, 
apunta Radiospec-
trum, “facilita non só 
o control en tempo 
real, senón tamén a 
atención de deman-
das e peticións pro-
venientes do resto 
do municipio sen 
perder eficiencia”. 

Lugo Transforma 
incorpora a Himikode 
Tech

  A alcaldesa de 
Lugo, Paula Al-

varellos, presentou 
este verán a oitava 
das empresas que 
recibirá financia-
mento da Estratexia 
Lugo Transforma, 
ferramenta do Con-
cello para impulsar 
a diversificación 
industrial do muni-

cipio e promover a 
creación de empre-
go de calidade. A 
rexedora recibiu en 
acto oficial a Noemí 
Rodríguez e Raúl 
Bayón, socios funda-
dores de Himikode 
Tech, como nova be-
neficiaria do fondo 
emprendedor.
A oitava integrante 

do fondo de capital 
risco municipal foi 
constituída en Lugo 
en 2018. Nestes seis 
anos de percorrido 
logrou facerse un 
oco dentro dun sec-
tor moi competitivo 
como é o tecnolóxi-
co cunha actividade 
radicada fundamen-
talmente en Lugo 
e na súa contorna. 
“Trátase dunha 
firma centrada en 

tres áreas moi espe-
cíficas que ademais 
están en continuo 
desenvolvemento, 
como son a IoT 
(Internet of Things), 
a IA (Intelixencia Ar-
tificial) e o Big Data”, 
explicou a rexedora, 
poñendo o foco na 
solución desenvol-
vida por Himikode 
formada por un 
dispositivo hardware 
equipado cun soft-
ware específico que 
permite converter os 
tradicionais bancos 
de máquinas de 
café en dispositivos 
intelixentes capaces 
de monitorizar datos 
relativos ao consu-
mo de café aportan-
do datos precisos 
sobre aspectos 
como os gramos de 
material consumido, 
o número cuncas 
de café vendidas 
o caudal de auga 
empregado. 

   O Centro Tecnolóxico ITG 
alcanzou en 2023 unha 

facturación récord de 9,8 millóns 
de euros, ademais de ampliar o 
seu persoal ata os 130 profesionais 
por primeira vez na súa historia. 
Nestas cifras, segundo explicou 
este verán Carlos Calvo (director 
xeral do centro), influíu o incre-
mento nun 34% da actividade de 
ITG en Intelixencia Artificial grazas 
ás súas solucións desenvolvidas 
especificamente para empresas 
e institucións en sectores como o 
audiovisual, téxtil, alimentación, 
industria, seguridade e defensa, 
saúde, enerxía ou auga.

No balance tamén se fai saber 
que o 60% dos ingresos do centro 
tecnolóxico teñen a súa orixe na 
venda de solucións ao mercado, 
mentres que o 40% proveñen da 
súa participación en iniciativas 
europeas de I+D de primeiro nivel 
que permiten innovar continua-
mente a súa oferta de servizos.

Calvo e Óscar González Repre-
sas (director da División TIC & IA) 
engadiron que a actividade de 
ITG, con sede na Coruña, “excede o 
ámbito nacional e abrangue xa 30 
países”, e que a súa participación 
en programas europeos de I+D 
como Horizon Europe “consolidou 
a relación con empresas e enti-
dades de practicamente todos os 
países da Unión Europea, así como 
con empresas e entidades dos Es-
tados Unidos, Israel ou Sudáfrica”.

Estas iniciativas mobilizaron nos 
últimos tres anos un orzamento 
conxunto de todos os seus socios 
de 175 millóns de euros. 

O ITG acadou 
facturación récord

Radiospectrum blindou con 
tecnoloxías as Festas do Burgo

Humor tecnolóxico de Henrique Neira

O Centro 
Tecnolóxico 

Gradiant pechou o 
ano 2023 cuns ingre-
sos de 13 millóns de 
euros, o que supón 
un incremento do 53 
por cento con res-
pecto aos resultados 
alcanzados en 2022, 
segundo fixo saber 
o centro vigués no 
seu balance de 2023, 
onde se engade que 
“da cifra total de 
ingresos, unha cuarta 
parte proviñeron 
directamente de 
licenzas de tecnoloxía 
e venda de propieda-
de intelectual”. Este 
dato, explica o centro, 
“está moi por riba da 
media nacional, que 
se sitúa en 1,2 por 
cento de ingresos por 
licenzas de explota-
ción non exclusivas”.

Ademais, ao longo 
de 2023, o centro 
captou fondos por 
valor de máis de 16,6 
millóns de euros, dos 
caes máis de 1,3 mi-
llóns procederon de 
fondos europeos, e 
conseguiu un total de 
10 acordos de licen-
ciamento. O pasado 
ano desenvolveu un 
total de 153 proxec-
tos, máis do dobre 
que en 2023, dos que 
89 foron de ámbito 
nacional, 47 estaban 
circunscritos a Galicia 
e 17 de carácter inter-
nacional. Do total dos 
seus clientes, o 70 por 
cento estaban vincu-
lados o sector TIC e 
o 63 por cento foron 
pequenas e medianas 
empresas (PEMES), 
mentres que o 37 por 
cento restante gran-
des compañías. 

Gradiant obtivo 
en 2023 uns 
ingresos de 13 
millóns de euros

 A Xunta de Galicia xa 
traballa nos prepara-

tivos para construír o futuro 
edificio do Centro Tecnolóxico 
de Supercomputación de Ga-
licia (CESGA) tras a captación 
de 47,7M€ de fondos euro-
peos. Con estes fondos do 
mecanismo de Recuperación 
e Resiliencia, no marco do 
PERTE Chip, o Goberno galego 
construirá un edificio para 
albergar as novas infraestrutu-
ras coas que contará o CESGA, 
tamén financiadas por esta 
vía. Estes e outros datos cen-
traron a xuntanza de traballo 
do pasado 2 de agosto, na que 
participou o conselleiro de 
Educación e Ciencia, Román 
Rodríguez.

O conselleiro explicou que 
“oi novo edificio debe incor-
porar unha serie de caracte-
rísticas técnicas singulares, 

propias deste tipo de infraes-
truturas, polo que xa estamos 
dando os primeiros pasos de 
análise coa valoración de dis-
tintas localizacións e parcelas”.

Na xuntanza tamén partici-
paron a directora da Axen-
cia Galega de Innovación, 
Carmen Cotelo; o director do 
CESGA, Lois Orosa, e co CEO 
da empresa B-Global, Lluis 
Gironella.

Esta actuación “suporá 
un importante incremento 
da capacidade de cálculo e 
almacenamento científico do 
CESGA”, sinalou o conselleiro, 
engadindo que “permitirá 
que a comunidade científica 
galega e o CSIC que avancen 
máis rapidamente na xeración 
de coñecemento e na innova-
ción en practicamente todos 
os ámbitos de investigación”. 
E apuntou: “Este fito amosa a 

gran calidade e a competitivi-
dade do proxecto do CESGA 
e o liderado de Galicia neste 
ámbito”.

O novo edificio albergará as 
novas infraestruturas tecnoló-
xicas actualizadas e a os equi-
pos de supercomputación 
renovados do centro, onde 
destaca a implantación do 
FinisTerrae IV. Así mesmo, ta-
mén se implantará unha gran 
infraestrutura para almacena-
mento e tratamento masivo 
de datos científicos que poida 
dar resposta ás crecentes 
demandas da comunidade 
científica galega e do CSIC.

Ademais, os fondos euro-
peos permitirán que a Xunta 
realice a despregadura dunha 
infraestrutura que permita 
avanzar na exploración e ex-
plotación dos paradigmas da 
computación cuántica. 

Arrincan os preparativos para construír a nova sede do CESGA

 A organiza-
ción da feira 

Pont-Up Store fixo 
pública a selección 
de iniciativas que 
van participar na 
súa undécima 
edición, que se des-
envolverá a fin de 
semana do venres 
20 e sábado 21 de 
setembro nunha 
carpa instalada na 
praza de España 
de Pontevedra. 
En total, na cita 
presentaranse 42 
emprendementos 
innovadores. Como 

novidade, seis 
empresas tentarán 
convencer a poten-
ciais investidores 
nun novo formato 
chamado Pont-Up 
Venture.

Segundo explica-
ron dende o Cam-
pus de Pontevedra 
(UVigo), promotor 
do encontro, estes 
42 emprendemen-
tos destacan de 
novo a porcentaxe 
de empresas lide-
radas por mulleres 
e a importante 
presenza de inicia-

tivas baseadas no 
rural galego. Amais, 
as candidaturas 
recibidas nesta 
edición superaron 
as expectativas, 
alcanzando un total 
de 142 solicitudes 
de participación 
e superando nun 
12% as recibidas 
na edición anterior. 
Entre elas, os 
empredementos di-
rixidos por mulleres 
alcanzaron un 74%. 
En canto aos ámbi-
tos das propostas, 
o compromiso 

ambiental está pre-
sente en case todas 
as iniciativas, e 
mesmo hai moitas 
propostas nas que 
o corazón do nego-
cio susténtase na 
responsabilidade 
social e ambiental. 
Amais detectouse 
un incremento 
das candidaturas 
relacionadas con 
tendencias, novo 
estilo de vida, ocio, 
saúde e benestar 
e un aumento dos 
emprendementos 
de base tecnoló-
xica derivados da 
aposta polo novo 
formato Pont-Up 
Venture. 

 O  programa piloto 
de préstamo de 

bicicletas eléctricas éBiCi 
USC rexistrou na aplicación 
de seu, dende o seu inicio 
no mes de abril, preto de 
1.000 persoas usuarias 
e realizou máis de 2.500 
préstamos de bicicletas ao 
conxunto da comunidade 
universitaria. Ademais, a 
valoración do programa e 
da aplicación móbil que lle 

serve de sustento é “moi 
positiva” ou “positiva” entre 
máis do 96% das persoas 
que botaron man deste 
servizo, segundo a USC.

O xerente Javier Ferreira 
e mais o delegado do rei-
tor para o Deporte, Javier 
Rico, deron a coñecer os 
datos correspondentes 
a esta primeira etapa da 
iniciativa.

A USC puxo en marcha 

en 2024 este programa 
piloto de préstamo de 
bicicletas eléctricas na 
capital de Galicia para a 
comunidade universi-
taria coa colaboración 
do Concello compos-
telán que, mediante 

sinalización específica, 
creou un percorrido que 
conecta os campus da 
cidade mediante unha vía 
de convivencia para bici-
cletas e outros vehículos.

éBiCi USC baséase nunha 
aplicación que facilita ás 
persoas usuarias a interac-
ción co sistema. A través 
dela, as e os usuarios po-
den rexistrarse, consultar 
as bicicletas que hai en 
cada parada así como os 
cadeados libres, informar 
de incidencias e consultar 
información sobre o pro-
grama de préstamo. 

A aplicación de éBiCi USC marcou 
1.000 persoas usuarias

Pont-Up contará coa participación de 42 
iniciativas de emprendemento

Telefónica fixo balance 
dos seus traballos 

para fortalecer a rede móbil 
da operadora na nosa terra 
durante esta tempada estival, 
poñendo o foco nos desti-
nos turísticos e nos grandes 
eventos. A través deste plan 
(plan verán 5G) desenvolvido 
pola empresa nos municipios 
turísticos de Galicia onde está 
presente a tecnoloxía 5G (un 
total de 73) da operadora, 
Telefónica realizou accións es-
peciais de reforzo en 49 deles 
(43 de costa e 6 no interior), 
co obxecto de aumentar a 
capacidade da rede grazas 
a unhas instalacións que 
ademais permanecerán tras 
o verán.

Ademais do reforzo en zo-
nas de gran afluencia turística 
como Sanxenxo, Vilagarcía, 
Baiona, Viveiro, Burela, Foz, 
Ortigueira, Muxía, Carballo ou 
Carballiño, entre outras, me-
llorouse tamén a cobertura 
en máis de 60 eventos que se 
celebraron ou que se van ce-
lebrar nas próximas semanas 
en diversos puntos da xeogra-
fía galega, como poden ser 
Arde Lucus, as festas de San 
Xoán en municipios como 
A Coruña, Vigo ou Santa 
Comba, o festival Portaméri-
ca, o Silfest de Valdeorras, o 
Atlantic Fest de Vilagarcía de 
Arousa, a Festa do Carneiro 
ao Espeto de Moraña ou Festa 
do Albariño de Cambados. 

Telefónica reforzou 
a súa rede móbil en 
49 destinos galegos

TREBELLOS

Realme vende xa 
na India o seu novo 
Realme 13 Pro+ 5G, un 
smartphone moi intere-
sante para usuarios que 
buscan un smartpho-
ne cun aspecto moi 
coidado e cunha cámara 
de grande calidade a un 
prezo moi contido (ao 
cambio parte dos 331 
euros).

Falamos dun mó-
bil que funciona cun 
procesador Qualcomm 
Snapdragon 7s Gen 2 
5G, con 8/12 GB de RAM, 
256/512 GB de almace-
namento, pantalla OLED 
Full HD+ de 6,7 polgadas 
cunha velocidade de 
refresco de 120 Hz e un 
brillo pico de até 2.000 
nits, lector de impresións 
dixitais integrado na 

pantalla, conectividade 
5G dual, Wi-Fi 6, Blue-
tooth 5.2, altofalantes 
estéreo, resistencia IP65 
e unha xenerosa batería 
de 5.200 mAh con carga 
rápida de 80 watts. 
No apartado fotográfico 
pode presumir dunha 
cámara principal Sony 
LYT-701 con estabiliza-
ción óptica e 50 Mpíxe-
les, un ultra grande 
angular de 8 Mpíxeles e 
unha cámara periscópica 
(cunha distancia focal 
equivalente a 73mm, ou 
sexa, un zoom óptico de 
3x, orientado a fotogra-
fías de retrato de cali-
dade) cun sensor Sony 
LYT-600 de 50 Mpíxeles. 
A súa cámara frontal 
queda nuns modestos 
32 Mpíxeles.

TREBELLOS
O Realme 13 Pro+ 5G 
achega grandes sensores 
fotográficos a un prezo 
axustado

Tras o ridículo 
absoluto que Dyson 
fixo cos seus auri-
culares de diadema 
con purificación 
de aire, o coñecido 
fabricante decide 
recuncar no mundo 
dos auriculares cos 
Dyson OnTrac, que 
veñen de presen-
tarse globalmente 
presumindo da 
mellor cancelación 
de ruído activa den-
tro da súa categoría 
(aseguran que é 
capaz de reducir en 
40 dB o ruído exter-
no) e cun deseño 
que promete co-
modidade durante 
todo o día.

Os novos 
auriculares poden 
adquirirse a un 
prezo de 499 euros, 
podendo comple-
tarse os auriculares 
con tapas e almofa-
das personalizables 
de distintas cores 
que terán un prezo 
de 49 euros o par, 
de xeito que a 
personalización de 
cores podería con-
verterse no sinal de 
identidade destes 
auriculares de 
diadema que teñen 
bastante complica-
do o facerse un oco 
no mercado ao che-
gar da man dunha 
marca que non está 

asociada ao mundo 
do audio, nun 
rango de prezo no 
que competiría con 
marcas como Sony, 
Apple ou Sonos.

Os auriculares 
Dyson OnTrac 
integran uns 
diafragmas de 40 
milímetros con 
frecuencias de 
resposta de entre 6 
e 21.000 Hz, conec-
tividade sen fíos 
(con soporte de 
codificadores AAC, 
SBC e LDHC) e con 
cable (USB-C), e a 
súa batería permite 
reproducir música 
até 55 horas cunha 
única carga.

Dyson presenta un auriculares con 
cancelación de ruído

Dende Logitech están a 
anunciar o MX Ink, un lapis 
de realidade mixta para Meta 
Quest, que supón un salto para 
o control, a creatividade e a co-
laboración no mundo virtual, 
que será unha realidade en 
outubro.

O MX Ink sería o primeiro 
lapis MR para Meta Quest, e 
permitiría que os creativos 
afeitos a utilizar lapis dixitaliza-

dores para crear en 2D poidan 
trasladar a súa pericia aos 
espazos 3D creados para Meta 
Quest 2 e 3.

Este novo accesorio será 
compatible con numerosas 
aplicacións, como Painting 
VR, ENGAGE XR, OpenBrush, 
Arkio, Gravity Sketch, Ado-
be Substance 3D Modeler, 
ShapesXR, Elucis... de xeito que 
tanto pode servir para facer 

bosquexos, modelar figuras 
en 3D ou incluso planificar 
cirurxías de precisión. Toda 
unha chea de posibilidades 
que chegan grazas á precisión 
deste dispositivo de entrada 
que incluso é sensible á pre-
cisión, e que comercializarase 
tanto solto, como cunha base 
de carga (aínda que o produto 
pode cargarse directamente 
mediante USB-C, durante até 
7 horas cada carga), podendo 
tamén completarse cunha 
alfombra de debuxo especial-
mente deseñada para MX Ink.

A filial de Logitech es-
pecializada en altofalantes 
sen fíos, Ultimate Ears, ten 
un novo dispositivo de cara 
ao verán, o altofalante sen 
fíos Everboom, que coa súa 
conectividade Bluetooth, o 
seu deseño resistente e o 
seu son envolvente de 360 
graos quere converterse nun 
compañeiro máis durante as 
aventuras estivais.

O UE Everboom é un alto-
falante cunhas dimensións 
de 205 x 110 x 85 milímetros, 
960 gramos de peso, batería 
cunha autonomía de até 
20 horas e unha resistencia 
tanto ante caídas de até 
1 metros, como ante po e 
auga, destacando o feito de 
que incluso flota, de xeito 
que é un dispositivo bastante 
seguro para empregar en 
actividades xunta a auga.

Este potente altofalante 
véndese a un prezo oficial 
de 289 euros e, aparte das 
súas característica físicas, 
tamén goza das prestacións 
propias dos produtos de 
Ultimate Ears, como permitir 
emparellar varios altofalan-
tes da mesma marca para 
ambientar unha festa, poder 
emparellalo cun smartphone 
rapidamente mediante NFC, 
poder controlalo facilmente 
mediante o seu magic button 
e incluso permite o seu uso 
a xeito de megáfono a través 
da aplicación móbil Boom.

Everboom, o 
altofalante de 
Ultimate Ears 
ideal para o 
verán

Chegou o momento de 
renovar esta cámara de 
referencia de Sony para os 
creadores de contidos para 
a Rede, e presentan a Sony 
ZV-E10 II, que incorpora novi-
dades como un sensor CMOS 
Exmor R de 26 Mpíxeles (que 
sería o mesmo que emprega 
a Sony FX30 da serie Ci-
nema Line), enfoque 
automático mello-
rado, gravación 
de vídeo nun 
modo de vlog 
cinematográfi-
co, a posibilida-
de de gravar en 
4:2:2 de 10 bits 
e compresión 
All-Intra até 4K a 
60p, soporte de 
S-Log3 para un 
rango dinámi-
co moi amplo, 
unha interface 

de usuario que se adapta se 
queremos gravar en vertical, 
melloras de conectividade 
para facilitar o seu uso como 
webcam (ou incluso para 
facer directos mediante Wi-Fi) 

e, como detalle non menos 
importante, adopción de 
baterías Sony Z, o que supón 
unha importante mellora 
na autonomía da cámara 
(promete até 195 minutos 
de gravación de vídeo cunha 
única carga).

Esta cámara tamén pode 
adquirise cun novo obxec-
tivo de kit (Sony E PZ 16-

50mm f/3.5-5.6 OSS II) 
con zoom eléc-

trico e enfoque 
automático.

Esta intere-
sante cámara 
chegará ás 
tendas a finais 
de mes a un 
prezo aproxi-
mado de 1.100 
euros o corpo 
ou 1.200 euros 

co obxectivo 16-
50mm incluído. 

A Sony ZV-E10 II dá un salto en 
calidade de gravación e autonomía

Logitech presenta un lapis 
dixitalizador para a realidade 
estendida

s seareiros da 
saga Call of Duty 
non terán que 

agardar moito para botar 
unha ollada a súa vindeira 
entrega, xa que veñen 
de anunciar que Call of 
Duty: Black Ops 6 prepara 
as súas betas do modo 
multixogador durante un 
par de fins de semana. 
A primeira beta de Black 
Ops 6 será entre as 19:00 
do 30 de agosto até as 
19:00 do 4 de setembro, 
estando reservada a oca-
sión para os compradores 
que reservaran o xogo en 
consola ou PC así como 
para os subscritores de 
Game Pass.

Para o resto de usuarios 
estará dispoñible entre as 
19:00 do 6 de setembro e 

as 19:00 do 9 de setembro 
unha beta totalmente 
aberta, que permitirá que 
a grande masa de xoga-
dores poida coñecer as 
novidades deste xogo de 
acción en primeira persoa 
por unha variedade de 
novos mapas creados 
por Treyarch, acceder a 
unha variedade de armas 
e equipos e poder gozar 
de varios dos modos de 
xogo.

Antes da chegada 
da beta deste xogo de 
Activision, o vindeiro 28 
de agosto, celebrarase 
un Call of Duty: Next, 
evento no que desvelarán 
numerosa información 
do xogo a través das súas 
canles oficiais en Twitch e 
YouTube.

O

CALL OF DUTY: 
BLACK OPS 6
Anuncia cando celebrará a súa beta aberta

PC, Xbox Series X|S, PS5

VALORANT 

Lanzarase o 25 de setembro

PC, Xbox One, Xbox Series X|S, PS4, PS5

n 2020 Riot 
Games 
arrasou con 

seu hero shooter táctil 
en primeira persoa 
Valorant, e tras uns 
meses en probas, 
por fin levan o xogo 
a Xbox Series X|S 
e PlayStation 5, de 
xeito que xa podemos 
xogar de balde en 
consola (sen precisar 
de PlayStation Plus 
nin Xbox Game Pass) 
a este intenso xogo 
de enfrontamentos 
de 5 contra 5, aínda 
que cómpre salien-
tar o feito de que os 
subscritores de Xbox 
Game Pass Ultima-
te teñen xa acceso 
inmediato a todos os 
axentes actuais, así 

como tamén recibirán 
o mesmo día do seu 
lanzamento os axen-
tes futuros.

Cómpre salientar 
que Valorant terá 
xogo cruzado entre 
usuarios de consola, 
pero non con usuarios 
de PC, principalmente 
para manter a integri-
dade da competición, 
xa que a versión de 
consola só permite 
o control mediante 
mando, mentres que 
no ordenador é posi-
ble xogar con teclado 
e rato, o que supón 
unha vantaxe com-
petitiva significativa. 
O que si se manterán 
entre plataformas son 
os progresos que se 
vaian realizando.

E



videoxogos

O
s amantes das Tartarugas Mutantes teñen un novo xogo para Nintendo Switch que pode 
resultar moi do seu agrado: Las Tortugas Ninja: El destino de Splinter. Falamos dun xogo de 
acción isométrica e estilo roguelike dispoñible a través da Nintendo eShop a un prezo de 

29,99 euros que colócanos na pel das Tartarugas Mutantes que teñen que loitar contra infinidade de 
inimigos para rescatar ao mestre Acha, secuestrado polo malvado Desfibrador.

Este xogo, sen chegar a ser un portento técnico (como denota o feito de que estea tamén incluído 
no servizo Apple Arcade, de aí que teña máis pinta de xogo para móbiles que para consolas), chega 
nun momento no que os roguelike son bastante populares, grazas en boa medida polo éxito de 
Hades, polo que os que lle teñan o gusto collido a esta fórmula estarán encantados de introducirse 
nesta aventura na que non hai dúas partidas iguais. Neste caso, e dado que falamos das Tartarugas 
Mutantes, o máis recomendable para gozar desta experiencia é xogar con amigos, pois estamos ante 
unha proposta que aposta pola acción máis pura.

AS TARTARUGAS MUTANTES

Estrean un roguelike para Switch

Nintendo Switch, Apple Arcade

QUIDDITCH CHAMPIONS

Abre as reservas

 xogo Harry Potter: Quidditch Champions, pre-
visto para PS5, PS4, Xbox Series X|S, Xbox One, 
Nintendo Switch e PC, vén de estrear un tráiler 

para dar conta da apertura das súas reservas na tenda 
dixital de Xbox e nas tendas dixitais de xogos para PC. 
Deste xeito, os máis ansiosos xa poden pagar 29,99 euros 
pola edición estándar deste xogo que recrea o célebre 
deporte do universo de fantasía creado por J. K. Rowling, 
estando tamén dispoñible unha edición de luxo por 10 
euros máis.

No caso das consolas de Sony advirten que o xogo 
tamén estará dispoñible a partir do 3 de setembro para 
PS4 e PS5, aínda que salienta que durante 30 días tras o 
lanzamento do xogo estará dispoñible sen custo adicio-
nal para os subscritores de PlayStation Plus Essential (o 
plan de subscrición máis económico de PlayStation). 
A edición do xogo para Nintendo Switch chegará sema-
nas máis tarde, procurando estar a tempo para o Nadal.

O

PC, PS4, PS5, Xbox One, Xbox Series X|S, Nintendo Switch

A máquina de 
escribir pode 
considerarse como 
unha evolución 
da imprenta que 

converteu un proceso industrial 
como reproducir textos nunha 
superficie de papel, que requiría 
frecuentemente do traballo 
de varias persoas, nun proceso 
individual e en certa maneira 
artesanal.

A súa vantaxe fronte á escritu-
ra á man é que permitía escribir 
con rapidez todo tipo de textos 
facendo unha ou mesmo varias 
copias -usando papel carbón 
ou multicopistas- e facilitan-
do a súa lectura por persoas 
distintas ás que escribía, xa que 
os caracteres eran sempre os 
mesmos e ben recoñecibles, a 
diferenza da escritura manual, 
na que cada persoa escribe coa 
súa caligrafía. 

No século XIX, coa mellora 
das técnicas metalúrxicas, apa-
recen prototipos en distintos 
lugares, e hoxe estímase que a 
primeira máquina de escribir 
fabricada en serie, a partir de 

Por Henrique Neira Por Henrique Neira 

de seguir a orde alfabética, o 
fabricante optou por unha dis-
posición das letras pensada para 
evitar que as persoas que escri-
bían máis rápido bloquearan a 
máquina premendo varias teclas 
próxima a un tempo. A populari-
dade que acadou esta máquina 
fixo que moitos dos outros 
fabricantes seguiran esa orde e 
por iso hoxe tamén a temos nos 
teclados dos computadores ou 
nos teclados virtuais de móbiles 
e tabletas, con excepcións: por 
exemplo en Italia a disposición 
das teclas é diferente á dos te-
clados anglosaxóns ou hispano-
americanos. 

En Galicia coñécese a exis-
tencia das máquinas de escribir 
cando menos desde o ano 1877, 
cando 'El Diario de Santiago' do 
29 de decembro anuncia que 
recibiu o número 4 da publica-
ción 'La naturaleza', que incluía 
un artigo e un gravado sobre a 
máquina de escribir americana. 
O 'Diario de avisos de La Coruña' 
do 21 de agosto de 1884 infor-
ma da chegada a porto do vapor 
'Vizcaya' que entre outras mer-
cadorías traía unha máquina de 
escribir para o establecemento 
Álvarez. Modelos que incorpo-
raban compoñentes eléctricos 
desenvolvéronse xa desde finais 
do século XIX para facilitar, por 
exemplo, o movemento do 
carro sobre o que se deslizaba 
o papel. 

A escritora coruñesa Emilia 
Pardo Bazán tiña unha máquina 
da marca Yost para preparar os 
seus textos, coa que foi fotogra-
fada xa en 1914. Pénsase que 
do mesmo ano son os últimos 
textos do poema épico 'Os Eoas' 
do poeta de Ponteceso Eduardo 
Pondal, que foron mecanografa-
dos cando menos por dúas per-
soas e nos cales foron engadidas 
correccións posteriormente. 

Unha evolución foi a máquina 
de escribir eléctrica ou electró-
nica, sendo o primeiro modelo 
difundido comercialmente 
con éxito a Olivetti TES501: 
incluía circuítos electrónicos, 
un procesador de textos e unha 
disqueteira, xa en 1976. Algúns 
modelos electrónicos permitían 
corrixir os erros sobre a marcha, 
evitando usar tiras de borrado 
ou facer correccións xa remata-
do o documento.

Na actualidade aínda se 
fabrican máquinas eléctricas 
novas e os seus accesorios como 
cinta ou corrector; e unha gran 
variedade de equipos analóxicos 
poden mercarse a través de pla-
taformas de comercio electróni-
co. A novidade máis recente son 
teclados mecánico-electrónicos 
que imitan fisicamente o deseño 
dunha máquina de escribir, pero 
en lugar de escribir en papel 
poden conectarse a tabletas 
e escribir en procesadores de 
texto. 

1870, foi ideada en 1865 polo re-
verendo Rasmus Malling-Hansen 
en Dinamarca e coñecíase como 
"bóla de escribir" pola súa forma: 
as teclas estaban agrupadas 
formando unha bóla e usaba 
ademais un dispositivo electro-
mecánico para recolocar o carro 
no seu sitio tras completar unha 
liña, polo que sería o antece-
dente da máquina de escribir 
eléctrica moderna.

A primeira máquina en 
converterse nun éxito comercial 
fora patentada en 1868 polos 
estadounidenses Christopher 
Latham Sholes, Frank Haven 
Hall, Carlos Glidden e Samuel W. 
Soule en Milwaukee, no estado 
de Wisconsin; o prototipo inicial 
foi construído polo reloxeiro 
Matthias Schwalbach. A patente 
foille vendida á firma E. Rem-
ington and Sons, coñecida por 
producir armas e máquinas de 
coser; comezou a produción en 
serie o 1 de marzo de 1873 en 
Ilion, Nova York.

Este modelo tiña un teclado 
onde a primeira fileira comezaba 
coas letras QWERTY; en lugar 

Aínda hai modelos eléctricos novos e os 
aparellos analóxicos poden adquirirse en 
plataformas de comercio electrónico. O 
máis novo: teclados coma os antigos que 
se conectan a tabletas

Un século e medio 
de máquinas de 
escribir

Gaming Troop e o Concello de Pontevedra 
ultiman os detalles do salón de videoxogos 
e cultura friki

A organización da 
feira pontevedresa 
Lérez Up (gaming-
troop.es/lerezup), 
salón de videoxo-

gos e cultura anime e friki que 
chega este ano á súa terceira 
edición, ultimou esta tempada 
os detalles do evento. Ademais, 
puxo a venda (o pasado 1 de 
agosto ás 11.00 horas) as entra-
das anticipadas para asistirmos 
á convención gamer, impulsada 
novamente pola asociación 
Gaming Troop e o Concello de 
Pontevedra. Celebrarase entre o 
28 e o 29 de setembro no Recin-
to Feiral da cidade do Lérez.

Antecedentes
Máis de 4.000 persoas apaixo-

nadas dos videoxogos, a cultura 
xaponesa e o lecer alternativo, 
non quixeron perderse a Lérez 
Up o verán pasado. Un punto 
de encontro que conta coa 
participación de diferentes aso-
ciacións que traen un abano de 
actividades para todos os gustos: 
obradoiros, charlas de arte e 
videoxogos, torneos, xogos de 
mesa, Magic, cosplay, karaoke, 
k-pop, simracing e VR e máis.

Zonas populares e novida-
des

Este ano mantéñense as 
zonas populares como a Zona 
de Consolas (con xogo libre e 
torneos, entre os que se atopan 
Mario Kart 8, Street Fighter 6, Duck 
Game, Switch Sports e máis), a 
Zona de PCs (tamén con xogo 
libre e torneos de Valorant e Lea-
gue of Legends, con inscricións 
abertas ata o 18 de agosto), a 
Zona de Casetas (con máis de 60 
postos de artistas e comerciais), 
ou a Zona de descanso (con 
diferentes foodtrucks para todos 

A convención incluirá tamén 
unha área con postos dedicados 
aos xogos indies. Desenvolvedo-
res e creadores independentes 
presentarán os seus propios 
videoxogos que o público terá 
a oportunidade de probar e 
coñecer.

Terceira 
Lérez Up

os gustos); e como novidade, 
haberá zonas novas: unha 
dedicada á saga Star Wars (con 
duelos e obradoiros para crear 
o noso propio sabre de luz), e ou-
tra pensada para os fanáticos da 
cultura coreana con actividades 
relacionadas co mundo do K-
POP, nas que destaca o Concurso 
de Dance Cover. As inscricións 
xa están abertas, cun máximo de 
10 prazas para cada categoría, e 
contan con premios de 70€ para 
solistas e 200€ para grupais.

Tamén se ampliarán a Zona 
de Xogos de Mesa (onde este 
ano haberá tamén torneos de 
Warhammer), a Xona de Magic 
(bautizada este ano como Zona 
Card Games, ao incluír novos 
xogos de cartas como Pokemon 
ou Lorcana), e a Zona de Smash 
(que este ano pasa a chamarse 
Zona Fighting Games) ao incluír 
tamén o torneo de Tekken 8, 
ademais do nacional de Smash 
Bros (competición que reuniu a 
máis de 100 persoas de todo o 
país e de partes de Portugal na 
edición pasada).

Ademais, entre a programa-
ción haberá oco para contidos 
didácticos, con charlas de arte 
(A viaxe de ser ilustrador editorial 
impartida por Raisa; e Ser autó-
noma e ilustradora: Guía práctica 
por Alba Santa) e do mundo do 
Cosplay (Guía para o teu primeiro 
concurso de cosplay e Siluetas e 
tecidos para cosplay impartidas 
polo xurado profesional do 
Concurso de Cosplay, Kaisiwiwi, 
MeryNyan e Akurin). Tamén se 
poderá asistir a pequenos obra-
doiros creativos, con inscrición 
no propio evento: Retrato a bo-
lígrafo (por Belén Diz), Caligrafía 
xaponesa (pola Escola Oficial de 
Idiomas de Vigo), Deseño de per-
sonaxes (por Limbo Illustration) e 
Crea os teus propios accesorios de 
origami (por Alan Pettinari).

As entradas xa se poden 
conseguir a través da web de 
Percalandia, cun prezo anticipa-
do de 5€ para un día e 8€ para 
ambos. 



www.codigocero.com Síguenos en:

Sigue a última hora de todo o que che intere-
sa en materia de I+D+i. 
O  noso boletín diario é o de maior difusión por 
subscrición en Galicia, tal como o amosan os 
máis de 3.000 subscritores que reciben no seu 
correo electrónico un resumo de xeito gratuíto 
do máis destacado en materia de novas 
tecnolóxicas. 
A que agardas? Subscríbete XA! É de balde.

O teu espazo na RedeO teu espazo na Rede                 

